ޔައުމިއްޔާ

މާލިއްޔަތު ކޮމިޓީގެ 2011 ވަނަ އަހަރުގެ ފުރަތަމަ ބައްދަލުވުން. (09.03.2011)

ރިޔާސަތުން ވާހަކަދެއްކެވުން:

`. އާދެ، މާލިއްޔަތު ކޮމިޓީގެ މި އަހަރުގެ ފުރަތަމަ ޖަލްސާ އަށް ވަޑައިގެންނެވި ޢިއްޒަތްތެރި މެންބަރުންނަށް މަރުޙަބާ ދަންނަވަން. މިއަދު އައު އަހަރު ފެށޭ ދުވަސް ވެސް ކަމަށް ވާތީ، އަޅުގަނޑު އިދާރީ ގޮތުން ބައެއް ވާހަކަތައް ދަންނަވާލާނަން. ފުރަތަމަ ކަމަކީ މިދިޔަ އަހަރުގެ ފަހުކޮޅު އަޅުގަނޑުމެން ނިންމި މުސާރައިގެ އޮނިގަނޑާ ބެހޭ ގޮތުން އައިސްފައިހުރި އިޝޫސްތައް އެބަހުރި، ސަރުކާރުގެ މިނިވަން މުސްތަޤިއްލު މުއައްސަސާތަކާ ބައެއް އިދާރާތަކުން. އެހެންވީމާ، އެ ކަންތައްތައް އަޅުގަނޑު މިއަދު މިއޮތީ އެޖެންޑާކޮށްފައި. މިހާރު އަޅުގަނޑުމެންނަށް ލިބިފައި ހުރި މައްސަލަތައް. ދެން އޭގެ އިތުރަށް ތި ބޭފުޅުން 2010 ވަނަ އަހަރުގެ ތެރޭގައި ހަވާލުކުރެވުނު ބައެއް މަސައްކަތްތައް ސެކްރެޓޭރިއަޓުން ވަނީ ނިންމަވާފައި. އެހެންވީމާ، އެ އެއްޗެހިތައް ވެސް ހުންނާނެ އެޖެންޑާކުރެވިފައި. ދެން މަޢުލޫމާތުގެ ގޮތުން ދަންނަވާލަން އޮތް ވާހަކަ އަކީ، ނޮވެމްބަރު މަހު ތެރޭގައި ބޭއްވުނު ޖަލްސާއެއްގައި ކޮމިޓީ މެންބަރު ރިޔާޟު ރަޝީދު ރިކްއެސްޓުކުރެއްވި އިންޑިޔާގެ އެޕޯލޯ ހޮސްޕިޓަލް ގްރޫޕާ އައި.ޖީ.އެމް.އެޗް ހޮސްޕިޓަލް ހިންގުމަށް ހަވާލުކުރުމުގެ އެއްބަސްވުމުގެ ދަށުން ދިވެހި ސަރުކާރުން ކޮށްފައި އޮތް އެއްވެސް ޚަރަދެއް އޮތްތޯ ސާފުކުރުމަށް. ދެން އެ ސިޓީގެ ޖަވާބު އަޅުގަނޑުމެންނަށް ޑިސެމްބަރު މަހުގެ ތެރޭގައި ލިބިފައި، ދެން ތި ބޭފުޅުންނަށް އޭތި ސަރކިއުލޭޓުނުކުރެވި އޮތް ކަމަށް އަޅުގަނޑަށް އެނގިިފައި އޮތީ. އެހެންވީމާ، އަޅުގަނޑު އެ ސިޓީ މިއަދު ތި ބޭފުޅުންގެ ފައިލްކޮޅުގައި އޮންނާނެ. އެ ސިޓީގައި މި ވިދާޅުވަނީ އިންޑިޔާގެ އެޕޯލޯ ހޮސްޕިޓަލް ގްެރޫޕާއި އައި.ޖީ.އެމް.އެޗް ހިންގުމަށް ހަވާލުކުރުމުގެ އެއްބަސްވުމުގެ ދަށުން އެޑްވާންސް ޕޭމަންޓުގެ ގޮތުގައި ދައްކަންޖެހޭ ހަތް ލައްކަ ފަންސާސް ހާސް ޔޫ.އެސް ޑޮލަރުގެ %20 އަށް ވާ އެއްލައްކަ ފަންސާސް ހާސް ޔޫ.އެސް ޑޮަލަރު ވަނީ މިއަހަރު ފެބްރުއަރީ މަހުގެ ތެރޭގައި އެ ފަރާތަށް ދެއްކިފައޭ. އެހެންވީމާ، ރިޔާޟް ރަޝީދު އެދިވަޑައިގެންނެވި މަޢުލޫމާތު އަޅުގަނޑުމެންނަށް މި ވަނީ ހޯދާ ދެވިފައި. ދެން މިހާރު އަޅުގަނޑު މިދަނީ އެއްވެސް އިދާރީ މައްސަލައެއް އޮތް ކަމަށް ވަންޏާ އެ އިދާރީ މައްސަލައަކާ މެދު މަޝްވަރާކުރެއްވުމަށް މެންބަރުންނަށް 5 މިނެޓްގެ ފުރުޞަތު. ޔާމީން
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އާދެ، ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑަށް މާލިއްޔަތު ކޮމިޓީގައި ކުރި މަސައްކަތްތަކުގެ ތެރެއިން އަޅުގަނޑު ވަރަށް ކަންބޮޑުވާ މައްސަލައެއް އަދިވެސް ދައުލަތުގެ ރިޒަރވް ކަނޑަނޭޅިގެންދާ މައްސަލަ އިނގޭތޯ. އެހެންވީމާ، މާލިއްޔަތު ކޮމިޓީގެ ތެރޭގައި ނިންމާފައި ރައްޔިތުންގެ މަޖިލީހާއި މާލިއްޔަތު ކޮމިޓީއާ ދޭތެރޭގައި ޕިންޕިން ބޯޅައެއް ހެން މި އުދުހޭ މައްސަލައަކަށް ވެފައި މިއޮތީ. އެހެންނަމަވެސް، މާލިއްޔަތު ކޮމިޓީން ދެވަނަ ފަހަރު ވެސް އޭގައި ނިންމާފައި އޮންނާނީ މާލިއްޔަތު ކޮމިޓީން މިކަމުގައި އިތުރަށް ކުރާނެ ކަމެއް ނެތޭ. އެހެންވީމާ، މި މައްސަލަ އަވަސް ގޮތެއްގައި މަޖިލީހުގައި އެޖެންޑާކުރެވިގެން މި މައްސަލަ އަށް ގޮތެއް އެބަ ނިންމަންޖެހޭ. އެހެންވީމާ، އަޅުގަނޑުމެންނަކީ ވަރަށް ޒިންމާދާރު ކުޑަ ބައެއް ކަމަށް ފެނިގެން ދާނީ. ދައުލަތުގެ ރިޒަރވް، އެމް.އެމް.އޭގެ ރިޒަރވް ހަމަ މަދުވަމުން ދާކަން ވެސް އެބަ އެނގޭ. އެހެންވީމާ، އެ ރިޒަރވްގައި އެ ކަނޑައަޅާ މިންވަރެއް އަޅުގަނޑުމެން އެންމެންނަށް އެނގިގެން، އެ ކަނޑައަޅާ މިންވަރެއް ކަނޑައެޅުމަށްފަހު އެ ރިޒަރވް ބޭނުންކުރެވޭނެ ގޮތްތަކެއް، އެއީ، ޤާނޫނަކަށް ވެއްޖެއްޔާ ޤާނޫނެއްގައި، ޤަރާރަކަށް ވެއްޖެއްޔާ ޤަރާރެއްގައި ކަނޑައެޅިގެން ޢަމަލުކުރެވެންވާނެ ކަމަށް ފެނޭ. އެހެންވީމާ، މި މައްސަލައިގައި އެންމެ މުހިއްމުކޮށް މި ކަމަށް އަވަސް ހައްލެއް ގެނެސް ދެއްވާތޯ އަޅުގަނޑު ހަމަ އިދާރީ މައްސަލައެއްގެ ގޮތުން ދަންނަވާލާން.

ރިޔާސަތުން ވާހަކަދެއްކެވުން:

 އާދެ، އަޅުގަނޑު ދެވަނަ ފަހަރަށް ނިންމާފައި މިހާރު މަޖިލީހުގެ ރައީސްގެ އަތްޕުޅަށް ފޮނުވިފައި އެ ވާނީ. އެހެންވީމާ، އަޅުގަނޑަށް އޭތި އެޖެންޑާކުރެވޭނެ ހިސާބެއް އަޅުގަނޑު ބަލައިލާނަން. އެއީ ޤާނޫނުއަސާސީގައި ވެސް 250 ވަނަ މާއްދާގެ ދަށުން ނިންމަންޖެހޭ މައްސަލައެއް. ރިޔާޟް ރަޝީދު.
ވިލުފުށީ ދާއިރާގެ މެންބަރު ރިޔާޝް ރަޝީދު ވާހަކަދެއްކެވުން:
އަޅުގަނޑު ވެސް މި ދައުރުގެ މަސައްކަތްތައް ތަންކޮޅެއް ހަލުވިކަމާއެކު ގެންދިޔުމަށް ހަމަ މުޤައްރިރަށް އިލްތިމާސްކުރަން. އެއީ އަޅުގަނޑުމެން ވަރަށް ގިނަ ކުންފުނިތަކެއްގެ އޮޑިޓް ރިޕޯޓްތަކާ އެއްޗެހި އެބަހުރި. އެހެންނަމަވެސް، މިދިޔަ އަހަރު ނިމިގެން ދިޔައިރު ވެސް އަޅުގަނޑުމެންނަށް އެއްވެސް ރިޕޯޓެއް ނިންމިފައެއް ނެތް. ދެން އެކަން ކުރުމަށްޓަކައި މަސައްކަތްތަކެއް މިތަނުން ކުރައްވާ. އެކަން ގްރޫޕުތަކަށް ބަހާލައިގެން. އެކަން ކުރުމުގެ އިންތިޒާމުތަކެއް ވެސް ހަމަޖެހިގެން ދިޔަ. އެހެންނަމަވެސް އޭގެ އެއްވެސް ކުޑަ ކޮމިޓީއަކުން އެ މަސައްކަތްތައް ހިންގާ  އޭގެ ރިޕޯޓެއް މި ކޮމިޓީއާ ހަމަ އަށް އައިސްފައެއް ނެތް. އެހެންވީމާ، ޙަޤީޤަތުގައިވެސް ރައްޔިތުންގެ މަޖިލީހަށް، މަޖިލީހުގެ މި ކޮމިޓީއާ ހަވާލުވެފައި މިއޮތް މަސްއޫލިއްޔަތުތައް އަދާކުރަން ވަރަށް ބޮޑަށް އެބަޖެހޭ. އެހެންވީމާ، މިކަން މިގޮތަށް ކުރާއިރުގައި އިތުރު ހުށަހެޅުންތަކަކާއި ކަންތައްތަކެއް ވެސް އަޅުގަނޑުގެ އެބަހުރި. އެހެންނަމަވެސް، މި ވަގުތަކީ މިގޮތަށް އިދާރީ ކަންތައްތަކަށް ދީފައި އޮތް ފުރުޞަތަކަށް ވާތީވެ، މިކަން އަޅުގަނޑު ފާހަގަކޮށްލަން. މިގޮތަށް ހުރި އޮޑިޓް ރިޕޯޓުތައް ނިންމާނެ މުއްދަތެއް ކަނޑައަޅާފައި އެ ކަންކުރެވޭނެ އިންތިޒާމެއް  ހަމަޖައްސަން. ދެން އަޅުގަނޑުމެންނަށް މީހުން ލިބުމުގެ ދައްޗާއި ކަންތައްތައް އެބަހުރި. އެހެންނަމަވެސް، މަޖިލީހުގެ ނައިބު ރައީސަކީ ވެސް މި ކޮމިޓީގެ މުޤައްރިރު. އެހެންވީމާ، އެ އިންތިޒާމު ހަމަޖައްސައިގެން މި ކަންތައްތައް ކުރެވޭނެ ގޮތެއް ހޯދައިދިނުމަކީ އަޅުގަނޑު ހަމަ ވަރަށް ބޮޑަށް އެދޭނެ ކަމެއް. އަދި ހަމަ އެހެންމެ، އެސް.ޓީ.އޯއާ ބެހޭ ކަރަޕްޝަންގެ މައްސަލައެއް މި ފައިލް ތެރޭގައި އޮންނަތާ މިހާރު 1 އަހަރު މިވީ. އެހެންވީމާ، މިތަނަށް އަންނަ މައްސަލަތަކަކީ އަޅުގަނޑުމެންނަށް ނުބެލޭ މައްސަލަތައް ކަމަށް ވަންޏާ އޭ.ސީ.ސީ އަށް ފޮނުވާލައިގެން މި ކަންތައްތައް ކުރެވޭނެ. މިސާލަކަށް އެ.ޕޯ.ލޯގެ މައްސަލަ އަކީ ވެސް ދެން އެކަމާ ބެހޭ، އެ މައްސަލައިގައި ވާހަކަ ދެއްކުމުގެ ފުރުޞަތެއް އަދި އަޅުގަނޑަށް ދެއްވާނެ ކަންނޭނގެ ފެށުނީމަ، އޭގެތެރެއިން ވާހަކަދައްކާނީ. އެ މައްސަލަ އަކީ ވެސް އަޅުގަނޑުމެން މިތާނގައި ބާއްވާކަށް ތަޙްޤީޤުކުރަންޖެހޭ މައްސަލައެއް ނޫން. އެ މައްސަލަ އޭ.ސީ.ސީ އަށް ފޮނުވަންޖެހޭ ކަމަށް ވަންޏާ މިއަދުން ފެށިގެން ސިޓީއެއް ލިޔެ، އޭ.ސީ.ސީ އަށް ފޮނުވާލީމަ ނިމުނީ. މިތާނގައި މި އެއްޗެހި ބަހައްޓައިގެން ފައިލް ތެރޭގައި ބެހެއްޓުމުގެ ބަދަލުގައި، މި ތަނަކީ ތަޙްޤީޤުކުރާ ތަނެއް ނޫން. އެހެންވީމާ، އަޅުގަނޑުމެން އެކަން ބެލުމަށްފަހު ލިބޭ މަޢުލޫމާތުގެ އަލީގައި އެކަން ކުރަންޖެހޭ ކަމެއް ދިމާލަކަށް، ފޮނުވަންޖެހޭ އެއްޗެއް ފޮނުވާލައި، އަޅުގަނޑުމެންގެ މަސްއޫލިއްޔަތު އަދާކުރީމަ އަޅުގަނޑަށް ހީވަނީ އެ ނިމުނީހެން. އެހެންވީމާ، އެ ކަންތައް މުޤައްރިރުގެ ސަމާލުކަމަށްޓަކައި އަޅުގަނޑު މިއަދު ގެނައީ.
ރިޔާސަތުން ވާހަކަދެއްކެވުން

އާދެ، މި އޮޑިޓް ރިޕޯޓުތައް ވަނީ ސަބް ކޮމިޓީތަކާ ހަވާލުކުރެވިފައި. ދެން ސަބް ކޮމިޓީތަކަށް އަޅުގަނޑުމެން ކިޔަމުން ގެންދާނަން. ދެން ވީ އެންމެ އަވަހަކަށް އެ ސަބް ކޮމިޓީތަކުގެ މުޤައްރިރުން އެ މައްސަލަތައް ހަމަ ނިންމަމުން ގެންދާވަރަކަށް އަޅުގަނޑުމެން މައި ކޮމިޓީ އަށް އެ ގެންނަމުން ގެންދާނަން. ދެން ތި ބޭފުޅުން ނިންމަވާ ގޮތެއްގެ މަތިން އެންޓިކޮރަޕްޝަން ކޮމިޝަނަށް އެ މަޢުލޫމާތު ހިއްސާކުރައްވަން ތި ބޭފުޅުން ނިންމައިފިއްޔާ އެ ކަމެއް އަޅުގަނޑު ހަމަ ފޮނުވާލަދޭނަން. ދެން މި މަޢުލޫމާތަކީ ތި ބޭފުޅުން ފައިލްކޮޅުގައި އޮންނަ މަޢުލޫމާތެއް ކަމަށް ވަންޏާ ތި ބޭފުޅުންނަށް ފަރުދީ ގޮތުން ވެސް ތި ބޭފުޅުން އެ ދާންވީ ދިމާއެއް ކަމަށް ފެނިވަޑައިގަންނަވާ ދިމާއަކަށް ގެންދިއުމުގެ ފުރުޞަތު އޮންނާނެ. އާދެ، އެހެންވީމާ، އަޅުގަނޑު މިދަނީ އެޖެންޑާ ނަންބަރު ދެއަކަށް މި ދަނީ. އެޖެންޑާ ނަންބަރު 2 ގައި މިއޮތް މައްސަލައަކީ އެއީ އަޅުގަނޑުމެން ނިންމި މުސާރައިގެ އޮނިގަނޑާ ގުޅިގެން އިންލެންޑު ރެވެނިއު އޮތޯރިޓީން ފޮނުވާފައި އޮތް ސިޓީއެއް. މި ސިޓީ ތި ބޭފުޅުން ފައިލްކޮޅުގައި އޮންނާނެ. މީގެ ޚުލާސާ އަކީ ޑިރެކްޓަރުންގެ ބޯޑަށް އަޅުގަނޑުމެން މުސާރަ ކަނޑައެޅީމަ، ޑިރެކްޓަރުން ބޯޑުގެ ޗެއަރއަށާއި، ޑެޕިޔުޓީ ޗެއަރ އަށް ކަނޑައަޅާފައި، އެއީ ބޯޑު މެންބަރުންގެ މުސާރަ ކަނޑައަޅިއިރު އެގޮތަށް ކަނޑައެޅީ. ކަނޑައަޅާފައި އަޅުގަނޑުމެން ޖެނެރަލްކޮށް ނިންމި އެއްޗެއް އެއީ ޗެއަރ އާއި ޑެޕިޔުޓީ ޗެއަރގެ މުސާރަ ވަކިން ނިންމާފައި ދެން އަޅުގަނޑުމެން މިއޮތީ ކޮމިޝަނަރ ޖެނެރަލް އޮފް ޓެކްސޭޝަނާއި، ޑެޕިއުޓީ ޖެނެރަލް އޮފް ޓެކްސޭޝަންގެ މުސާރަ ޤާނޫނުގައި އޮތް ގޮތުގެ މަތިން ކަނޑައަޅާފައި. ދެން އެ ބޭފުޅުން މި ކުރައްވާ ސުވާލަކީ ކޮމިޝަނަރ ޖެނެރަލް އޮފް ޓެކްސޭޝަނާއި ޑެޕިއުޓީގެ މުސާރައިގެ އިތުރަށް އެ ބޭފުޅުންނަށް ބޯޑު މެންބަރުންނަށް ލިބިވަޑައިގަންނަވާ އެލަވަންސް ވެސް ދެއްވަންވީ ހެއްޔޭ. އެއީ އަސްލު މި ކުރައްވާ ސުވާލަކީ. 

(ވަގުތުކޮޅަކަށްފަހު)

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އަޅުގަނޑަށް ހީވަނީ ދެން މިތަނުން ހަމަޖައްސާފައި ހުރި އަދަދުތަކަށް، އަޅުގަނޑަކަށް މި ސިޓީއަކުން ޖަސްޓިފައިބަލް ރީޒަނެއް އަންޑަސްޓޭންޑެއް ނުވޭ އިނގޭތޯ. ވަކި ކީއްވެގެން ކަމެއް. ހައްތަހާވެސް އިންލެންޑު ރެވެނިއު އޮތޯރިޓީން ކުރައްވަންޖެހޭ ކަންތައްތަކުގެ ބިލު ލައްވާފައި ކޯޗެއް މަދުވެގެން، ކީއްވެގެން ކަމެއް ކަމެއް ވިދާޅެއް ނުވޭ އެއްގޮތަކަށްވެސް އިނގޭތޯ. ދެން އިންލެންޑު ރެވެނިއުގައި ޙަޤީޤަތުގައި މަސައްކަތްކުރައްވާ ބޭފުޅުންނަކީ އެ އޮފީހުގެ އެގްޒެކްޓިވް ލެވެލްގައި ސްޓާފުންނަށް އެ އުޅުއްވާ ބޭފުޅުން އިނގޭތޯ. ބޯޑަކީ ޙަޤީޤަތުގައި ދޭތެރެދޭތެރެއިން އިންލެންޑު ރެވެނިއު އޮތޯރިޓީން ގެންނަ މައްސަލަތަކާ ދޭތެރޭ ޑެލިބަރޭޓުކުރާ މީހުން. ދުވާލަކު އެއް ފަހަރު ބޯޑު މީޓީންއެއް ނޯންނާނެ. އެހެންވީމާ، އެހެން ތަންތަނުގައި ވެސް ބޯޑަށް ހުންނަނީ ރެމިއުނަރޭޝަން ހަމަޖައްސާފައި. އަޅުގަނޑަށް ހީވަނީ ބޯޑުގެ ރެމިއުނަރޭޝަނަށް އިތުރުވާންޖެހޭ ސަބަބެއް އަދި އަޅުގަނޑަށް މި ސިޓީން އަންޑަސްޓޭންޑެއް ނުވޭ. އަޅުގަނޑަށް މިހާރު ހަމަޖައްސާފައި އޮތް ރެމިއުނަރޭޝަން ހަމަ ރަނގަޅު ކަމަށް ފެންނަ ވާހަކަ ދަންނަވަން. 

ރިޔާސަތުން ވާހަކަދެއްކެވުން:

އާދެ، މީގެ ދެ ސިޓީއެއް އެބައޮތް. ޔާމީނަށް ތި ހަވާލާދެއްވުނީ، ސިޓީ ފައިލުކޮށްފައި ހުރި ތަރުތީބު ގޯހީ، އިނގޭތޯ. މި ސިޓީތައް ފައިލުކޮށްފައި ހުރި ތަރުތީބު ގޯހިއްޔޭ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
އަޅުގަނޑު ހިތަށްއެރީ ފަހަރަކު މައްސަލައެއް ނިންމiއްޔާ ކީއްތޯއޭ؟ 

ރިޔާސަތުން ވާހަކަދެއްކެވުން:

ތި ވިދާޅުވި އިޝޫ އަކީ ދެން އޮތް އިޝޫ ދެއްތޯ. އާދެ، އެޖެންޑާ ނަންބަރު 3އާ ގުޅޭ ސިޓީ އަށް ޔާމީނަށް ތި ހަވާލާދެއްވުނީ. 

އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

އާދެ، އަޅުގަނޑު މުސާރައިގެ އޮނިގަނޑު އެކުލަވާލިއިރު ސަބް ކޮމިޓީގައި މަސައްކަތްކުރިން. ދެން އަޅުގަނޑުމެންކުރި މަޝްވަރާތަކުގެ ތެރޭގައި އަސްލުގައި މި ވިސްނާލި ނުކުތާ ބޯޑު ޖަލްސާތަކަށް މީރާގެ ޓެކްސް ޖެނެރަލާއި ޑެޕިއުޓީ ޓެކްސް ޖެނެރަލް ވަޑައިގަންނަވާ ކަމަށް ވަންޏާ އެ ބޭފުޅުންނަށް އެ މުސާރަ ލިބޭނެތޯ ނޫނީ އެ ނުހިމަނާ ގޮތަށްތޯ މުސާރަ ކަނޑައަޅާނީ. ދެން އަޅުގަނޑުމެންގެ ވިސްނުންހުރީ މިހާރު އޭނދަ ރެމިއުނަރޭޝަން ޕެކޭޖަކީ އެއީ ހުރިހާ އެއްޗެއް ހިމެނޭ ގޮތަށް ހަދާފައި އޮތް ރެމިއުނަރޭޝަން ޕެކޭޖެއް ކަމަށް. އެހެންވީމާ، ބޯޑު މެންބަރުންނަށް އެ ލިބޭ 10 ހާސް ރުފިޔާ ޙަޤީޤަތުގައި މި ދެ ބޭފުޅުން އަދި ބޯޑަށް ވަޑައިގެންނެވިޔަސް އެ ދެ ބޭފުޅުންނަށް އެޕްލައިނުވާ ގޮތަށް އަޅުގަނޑުމެންގެ ވިސްނުން އޭރު އެ މުސާރަ ކަނޑައެޅުނު އިރުގައި ހުރީ. ދެން އެ ވާހަކަ ހަމަ ހިއްސާކޮށްލީ. 
މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
މީގައި ދެންމެ ނާޝިޒު ދެއްކެވި ވާހަކަފުޅަށް އަޅުގަނޑު ތާއީދުކުރަން. ދެން އަޅުގަނޑަށް މީގައި ބޮޑަށް ޤަބޫލުކުރެވެނީ ބޯޑުގައި މި ބޭފުޅުން މި ތިއްބަވަނީ މި ބޭފުޅުން އިންލެންޑު ރެވެނިއު އޮތޯރިޓީގައި ތިއްބަވާ މަޤާމުގެ ހައިސިއްޔަތުން މި ތިއްބަވަނީ އިނގޭތޯ. އެއީ ބޯޑަށް ވަޑައިގެން އިންލެންޑު ރެވެނިއު އިން ހުށަހަޅާ މައްސަލަތަކާ އެއްޗެހި ޖަސްޓިފައިކުރުމާއި މި ކަންކަމާ ބެހޭ ހުރިހާ މަޢުލޫމާތެއް ދެއްވާނީ މި ބޭފުޅުން. އިނގޭތޯ. އެހެންވީމާ، ކޮންމެހެން މި ބޭފުޅުންނަށް ބޯޑު މެންބަރުންގެ ރެމިއުނަރޭޝަން އިތުރަށް ލިބެންވާނެ ކަމަކަށް އަޅުގަނޑަށް ޤަބޫލެއްނުކުރެވޭ. 

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:


އާދެ، ޝުކުރިއްޔާ. އަޅުގަނޑަށް ވެސް ޤަބޫލުކުރެވޭ ގޮތުގައި އެ ބޭފުޅުންނަށް، އެއީ އެ ބޭފުޅުން މަޤާމުގެ ހައިސިއްޔަތުން އެ ބޭފުޅުން ބޯޑުގައި އެ ތިއްބަވަނީ. އެހެންވީމާ، އެ މަޤާމުގެ ހައިސިއްޔަތުން އެ މަޤާމު ޤާނޫނުން ވަކިން މުސާރައެއް ކަނޑައަޅަންޖެހޭތީ، އަޅުގަނޑުމެން ވަނީ އެ ކަންތައް ކަނޑައަޅާފައި. އެހެންވީމާ، އެ ހުރިހާ އެއްޗަކަށް ބަލާފައި އަޅުގަނޑުމެން ކޮމިޓީން ނިންމަވާފައި އޮތީ. އެހެންވީމާ، އެ ބޭފުޅުންނަށް އިތުރަށް ބޯޑު އެލަވަންސެއް ލިބެންޖެހޭނެ ކަމަކަށް އަޅުގަނޑަށް ނުފެނޭ. 

ރިޔާސަތުން ވާހަކަދެއްކެވުން:

އިތުރު ހުށަހެޅުމެއް ކޮމެންޓެއް ނެތީމަ އަޅުގަނޑު އެ ގޮތަށް ކޮމިޓީން ނިންމީ ކަމަށް ބަލާފައި އަޅުގަނޑު ކުރިއަށް މިދަނީ. އާދެ، އެޖެންޑާ ނަންބަރު 3 ގައި މިއޮތް އިޝޫއަކީ މީރާގެ ޑިރެކްޓަރުންގެ ބޯޑުގެ މެންބަރުންނަށް ހަމަޖެއްސެވި މުސާރައާ ދޭތެރޭ އެ ބޭފުޅުން ހިތްޕުޅު ހަމަޖެހިވަޑައިނުގެން އަލުން ދެ ވަނަ ވިސްނުމަކަށް ކޮމިޓީން ވަޑައިގެންދެއްވުމަށް އެދިވަޑައިގެން އެ ބޭފުޅުން ފޮނުއްވާފައި އޮތް ސިޓީ 2 ޖެނުއަރީގައި. އާދެ، މި ސިޓީގައި މައިގަނޑު ގޮތެއްގައި މި ވިދާޅުވަނީ، ޤާނޫނާ ހަވާލާދެއްވާފައި މި ވިދާޅުވަނީ، އެ ބޭފުޅުންނަކީ ވަރަށް ގިނަ ޒިންމާތަކާއި މަސްއޫލިއްޔަތުތައް އޮންނަ ބައެކޭ. އެހެންވީމާ، އެ ބޭފުޅުންނަށް މިހާރު ކަނޑައެޅިފައިވާ މުސާރަ ކުޑަ ކަމަށް އެ ބޭފުޅުން ދެކެވަޑައިގަންނަވާ ކަމަށް. ދެން އެހެން ބޯޑުތަކުގެ މެންބަރުންނާ ޚިލާފަށް ސަރުކާރުގެ ނުވަތަ އެހެން އެއްވެސް ކުންފުންޏެއް ހިންގުމުގައި އިސްކޮށް ހަރަކާތްތެރިވާ، ނުވަތަ އެފަދަ ކުންފުނި ބޯޑު މެންބަރުކަމުގައި ހިމެނޭ މީހަކަށް ނުވުމަށް ލާޒިމުކުރާތީ، އެ ބޭފުޅުންގެ ކޭސް ޕްރެޒެންޓުކުރަން އެ ބޭފުޅުން އެޕޮއިންޓުމަންޓަކަށް ވެސް އެދިވަޑައިގަންނަވާ. ދެން ވާހަކަ އަކީ އަޅުގަނޑުމެންނަށް ދެކެވިފައި އޮތް ވާހަކައެއް މީގެކުރީގައި ވެސް. އެއީ ކޮމިޝަނަރ ޖެނެރަލް އޮފް ޓެކްސޭޝަން މި ކޮމިޓީ އަށް ވަޑައިގެންނެވިއިރު ވެސް ދެކެވިފައި އޮތް ވާހަކައެއް. ދެން އަޅުގަނޑުމެންނަށް އިވިގެން ދިޔައީ ފުރަތަމަ ހައެއްކަ މަސް ދުވަހު މީރާގެ ބޯޑު ފުދޭވަރަކަށް ބިޒީވާނޭ. ދެން ގަވާއިދުތަކާ އެއްޗެހި ހެދުމަށްފަހު ދެން ހަމައަކަށް އެޅުނީމާ، މިއީ ހަމަ އެހާ ހަރަކާތްތެރި، މިދެންނެވީ އެހާ ގިނަ މަސައްކަތްތަކެއް އޮންނަ ބޯޑަކަށް ނުވާނޭ. އެހެންވީމާ، އަޅުގަނޑުމެން ނިންމާފައި އޮތް މުސާރަ ރީ-ވިޒިޓުކުރަން މިއޮތީ އެދިވަޑައިގެންފައި. އެހެންވީމާ، މިކަން ގެންދާނީ ކޮންގޮތަކަށްތޯ. އެ ބޭފުޅުންނަށް އެޕޮއިންޓުމަންޓު ދީފައި އެ ބޭފުޅުންނާ ވާހަކަދައްކާފައި ގޮތަކަށް ނިންމާނީތޯ ނޫނީ މިއަދު ގޮތެއް ނިންމާނީތޯ؟ ރިޔާޟު ރަޝީދު. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑުމެން އަތުގައި މިހާރު މި ވަގުތު އެ ބޭފުޅުންގެ މުސާރަތަކުގެ އެއްޗެހި ކުއްލިއަކަށް އަޅުގަނޑުގެ ފައިލުން އަޅުގަނޑަށް ފެންނާކަށެއް ނެތް. ދެން އަދި އަޅުގަނޑަށް ހީވަނީ މުސާރަ ކުޑަވެގެން އުޅޭ ވަރެއް ނުވޭހެން. އަދި މިއުޅެނީ އެއްވެސް ކަމެއް ނުކުރެވި. އެންމެ ބައެއްގެ މައްސަލަ ޝަރީޢަތަށް ފޮނުވީ. ފޮނުވިއިރުގައި ވެސް އެކަން ފޮނުވި އިރުގައި ވެސް މި ފޮނުވީ މިތާނގައި ހިންގާ ބޭރު ބައެއްގެ މި ރާއްޖޭގައި އެއްވެސް ކަހަލަ އަތުން ފައިން ބާރެއް ވެސް ނުހިންގޭ ކަހަލަ ނިކަމެތި ބައެއްގެ މައްސަލަ ޝަރީޢަތަށް ފޮނުވީ. މިވަރުގެ ކަމެއް އެ ބޭފުޅުން ކުރެއްވީ. ދެން އެ ބޭފުޅުންގެ ވާޖިބުތައް އެންމެ ފުރިހަމަ ގޮތުގައި އަދާކުރަންޏާ އެ ބޭފުޅުންގެ މުސާރަތައް މަތިކުރުމަކީ އަޅުގަނޑުމެން ކުރަންޖެހޭ ކަމެއް. އެހެންނަމަވެސް އަޅުގަނޑަށް ހީވަނީ އަދި މި މުސާރަތައް ކަނޑައެޅުނުތާ މި އުޅެނީ މާ ގިނަ ދުވަހެއް ނުވޭ. ދެން އެ ބޭފުޅުންގެ އެހާބުރަ މަސައްކަތެއް އޮވެއްޖެ ކަމަށް ވަންޏާ އެ ބޭފުޅުންގެ މުސާރަ މަތިކުރުމަކީ އަޅުގަނޑުމެން ކުރަންޖެހޭ ކަމެއް. ދެން ހަމަ އެހެންމެ އެތަން އިތުރަށް ޒިންމާދާރުކުރުމަކީ ވެސް އަޅުގަނޑުމެން ކުރަންޖެހޭ ކަމެއް. ދެން އެ ކަންތައްތަކަށް ކުއްލިއަކަށް މިހާރު އެ ބޭފުޅުން ކުރާ މަސައްކަތް އެހެން ބަޔަކު ކުރާ މަސައްކަތާ އަޅާކިޔާލަން އަޅުގަނޑުމެންނަށް ތަންކޮޅެއް އަދި އުނދަގޫވޭ އެބަ. އެއީ މިހާތަނަށް އެ ބޭފުޅުން ކޮށްފައި އޮތް މަސައްކަތަކީ ކޮބައިކަން، އެ ބޭފުޅުން ކުރަމުންދާ މަސައްކަތް އެ ބޭފުޅުންގެ ޒިންމާ ކިހާވަރަކަށްތޯ އުފުލަމުންދަނީ. އެކަހަލަ އެތައް ބައިވަރު މަސައްކަތްތަކެއް އަޅުގަނޑުމެން އެބަޖެހޭ ކުރަން. އަދި އެ ބޭފުޅުން ކަންބޮޑުވާންޖެހެނީ ކޮންކަމެއްތޯ އެ ބޭފުޅުންގެ މުސާރަ ކުޑަވެގެން އުޅޭއިރު، ކިހާ ވަގުތެއް މަސައްކަތުގައި އެ ބޭފުޅުން ހޭދަކުރައްވާތޯ. މިހިރަ ކަންތައްތައް ބަލަންޖެހޭނެ. ދެން އަޅުގަނޑުމެން އެ ބޭފުޅުންނަށް މުސާރަ ކަނޑައެޅި އިރުގައި އަޅުގަނޑުމެން ދައްކަމުން ދިޔައިން އަދި ހަމަ އެ ޤާނޫނުގައި ކަނޑައެޅިގެން އޮވޭ އެ ބޭފުޅުންނަކީ އިތުރު ތަނެއްގައި ވަޒީފާ އަދާކުރެވޭ ބައެއް ނުވެސް ނުމެނޫންމެ. އެހެންވީމާ ވެސް އެ ބޭފުޅުންގެ މުސާރަތައް މަތިކުރަން ވެސް އެބަޖެހޭ. ދެން އެހެންނަމަވެސް މީގެ ބޯޑުގައި ތިއްބަވާ ބޭފުޅުންނަކީ ފުލްޓައިމް ބޭފުޅުންނެއް ނޫން. ދެން ރަމްޒީ ގޮތެއްގައި މިއޮންނަ ބޯޑު މީޓިން އަށް ވަޑައިގަންނަވާ ބޭފުޅުންނަށް ބަލާފައި އެ ބޭފުޅުންގެ މުސާރަތައް ކުޑަތޯ ނޫންތޯ އެ އަޅުގަނޑުމެން އެބަޖެހޭ އެއާ ދޭތެރޭގައި ވިސްނަން. ދެން މިނިވަން އެހެން މުއައްސަސާތަކަކީ ކޮބައިކަން އެބޭފުޅުން އެބަޖެހޭ ވިދާޅުވަން މިގޮތަށް އޮންނަ، މިހާ ބޮޑު މުސާރައެއް ދޭ. އަޅުގަނޑު ޤަބޫލުކުރާ ގޮތުގައި އަޅުގަނޑުމެން ފަހަކަށް އައިސް އަޅުގަނޑުމެން ނިންމާފައި ހުރި މުސާރަތަކުގެ ތެރޭގައި މިގޮތަށް ހަމައެކަނި މަސައްކަތްނުކުރާ ހަމައެކަނި ބާއްވާ ބޯޑު މީޓިން އަށް ހާޒިރުވެވަޑައިގަންނަވާ ބޭފުޅުން މިއަށްވުރެ ކުދި މުސާރަތައް ވެސް ހުންނާނެ އަޅުގަނޑުމެން ނިންމާފައި. މިސާލަކަށް އެމް.ބީ.ސީ ބޯޑުގެ މެންބަރުންނަށް ވެސް އަޅުގަނޑުމެން ދެމުން މި ގެންދަނީ 8 ހާހާއި 9 ހާހާ ދޭތެރޭގެ އަދަދުތަކެއް ކަނޑައެޅިފައިހުރި. އެހެންވީމާ، ދެން ފަހުން އައި އޮނިގަނޑު ތެރެއިން އައިސްފައި ހުރީ ކޮން ބަދަލުތަކެއްތޯ ވެސް ބަލަންޖެހޭ އެބަ. އެހެންވީމާ، ފުލްޓައިމް މަސައްކަތްކުރާ ބަޔަކަށް ހަމައެކަނި ބޯޑު މީޓިންއަކަށް އެޓެންޑު ވާ ބަޔަކާ ދޭތެރޭގައި މުސާރައިގެ ތަފާތުތަކެއް ހުންނަންޖެހޭ. އެހެންވީމާ، އަޅުގަނޑަށް ހީވަނީ އަޅުގަނޑުމެން ފުރަތަމަ ބަލައިލަން އެބަޖެހޭހެން މިހާރު އޮތް އޮނިގަނޑު ތެރެއިން، މި ބޭފުޅުން އެހެން ތަންތަނުގެ ވާހަކަ ވިދާޅުވާއިރުގައި މިގޮތަށް މަސައްކަތްކުރާ އެހެން ތަންތަނުގައި މިހާރު އަޅުގަނޑުމެން ކަނޑައަޅާފައި ހުރި މުސާރަ ހުރީ ކިހިނެއްތޯ. އެ ބަލައިލަންޖެހޭ. ދެން މި ބޭފުޅުންނާ ބައްދަލުނުކުރެއްވުމަކީ ވެސް، ކޮންމެހެން އަޅުގަނޑުމެން ބައްދަލުނުކުރަންވީ ސަބަބެއް ވެސް ނެތް. އެބޭފުޅުން އެ ވިދާޅުވާ އެއްޗެއްގެ އަޑުއަހާލުމަކީ ވެސް މުހިއްމު ކަމެއް. އަދި މަހެއްގެ މައްޗަށް ބޯޑު ކިތައް މީޓިން ބޭއްވޭތޯ، އެއީ ވެސް އަޅުގަނޑުމެން ސާފުކޮށްލަން ބަލައިލަން ބޭނުންވާ ކަމެއް. އަދި މިހާތަނަށް އައިރުގައި ކިތައް ބޯޑު މީޓިން ބޭއްވިއްޖެތޯ؟ ކިތައް ބައްދަލުވުން، ކިތައް ފަހަރު ގޮނޑީގައި އެ ބޭފުޅުން އިށީނދެއްޖެތޯ؟ އެހެންވީމާ، މިއީ ވެސް އަޅުގަނޑުމެން ބަލައިލަންޖެހޭ ކަމެއް. އެހެންވީމާ، އަޅުގަނޑަށް ހީވަނީ ތަންކޮޅެއް އަވަސްހެން އެ ބޭފުޅުން މުސާރައާ ބެހޭ ގޮތުން މިކަހަލަ ޝަކުވާއެއް ކުރަން. ދެން އަޅުގަނޑުމެން މިތަނަށް މުސާރަތައް ކަނޑައެޅިއިރުގައި އެ ބޭފުޅުން މިތަނަށް ގެނައިން. ގެނެއްސަ އެހިން ކިހިނެއްތޯ ފެންނަނީ. ޓެކްސޭޝަން ކަންނޭނގެ، ކޮންމެވެސް ބޭފުޅެއް ކަންނޭނގެ އަޅުގަނޑުމެން، ކޮމިޝަނަރ ޖެނެރަލް އަޅުގަނޑުމެން ގެނައިން. ގެނައިމަ ވިދާޅުވި، މިތާނގައި ދެއްކި ވާހަކަ މިތާ ދެއްކި ގޮތަކަށެއް ނޫން އެ ބޭފުޅުން އެހެން މީހުން ކައިރީގައި ދެއްކީކީ. މި ބޭފުޅުން ވިދާޅުވި މިވަރުގެ މުސާރައެއް ހަމަޖެހުނީމާ ރަނގަޅުވާނޭ. އެކަމަކު ވިދާޅުވެފައި ގޮސް އެތަނުގައި ތިބި އެހެން މީހުން ކައިރީގައި މި ބޭފުޅުން ވާހަކަދައްކަވާފައި އޮތީ މުޅިން އޮޅުވާލައިގެން. މަޖިލީހުން މިކަން މިގޮތަށް ކުރީއޭ. އޭގެ މީހަކާއި އަޅުގަނޑާ ދިމާވެގެން އެ މީހުން އަޅުގަނޑު ކައިރީގައި އެ ވާހަކަ ދެއްކީ. އެހެންވީމާ، އެ ބޭފުޅުން އެ ދުވަހު ވެސް މިތަނަށް ވަޑައިގެންފައި އެ ބޭފުޅުންނަށް މިކަންކުރެވޭނީ ކިހާވަރެއްގެ މުސާރައެއްތޯ އަޅުގަނޑުމެން މިތަނުން ސުވާލުކުރިން. އެހެންވީމާ، އެ ވިދާޅުވި އަދަދެއްގެ ތެރެއިން އަޅުގަނޑުމެން، އަނެއްކޮޅުން އަޅުގަނޑުމެން މިކަންކުރި އިރުގައި ވެސް ކުރީ އޭރުގައި އަޅުގަނޑުމެން ބެލިން މި ބޭފުޅުންނަށް މި މުސާރަ ކަނޑައެޅި އިރުގައި އެމް.އެމް.އޭގެ ގަވަރުނަރުގެ މުސާރަ އާއި އަދި އެ ފެންވަރުގެ އެހެން ބޭފުޅުންގެ މުސާރަތައް އަޅުގަނޑުމެން ބެލިން. ބަލާފައި ވަރަށް ބޮޑަށް އެކަމާ ދިރާސާކުރުމަށްފަހު އަދި އެ ބޭފުޅުން ގެނައުމަށްފަހުގައި އަޅުގަނޑުމެން މި ކަންތައް ނިންމީ ވެސް. އެހެންވީމާ، މިއީ ހަމަ ކަނޑައެޅިގެން ހަމަ ގޮތަކަށް އަޅުގަނޑުމެން ނިންމި ނިންމުމެއް ނޫން. މިއީ ހަމަ މި ކޮމީޓީ އަށް އެ ބޭފުޅުން ގެނެސްގެން އަޅުގަނޑުމެން މިކަން ނިންމީ ވެސް. އެހެންވީމާ، އަޅުގަނޑަށް ފެންނަނީ އަޅުގަނޑު މިދެންނެވި މަޢުލޫމާތުތައް ސާފުކުރުމަށްފަހުގައި މިކަމަށް ގޮތެއް ނިންމަން. 

ރިޔާސަތުން ވާހަކަދެއްކެވުން:

އާދެ، އަޅުގަނޑު ޔާމީނަށް ފުރުޞަތެއް އެރުވުމުގެ ކުރީގައި އަޅުގަނޑު އަދި އެއް ވާހަކައެއް ދަންނަވާލާނަން. މުސާރައިގެ އޮނިގަނޑު ތަންފީޒުކުރުމަށްޓަކައި އަޅުގަނޑުމެން ސަރުކާރުގެ ހުރިހާ އިދާރާއަކަށް މި ފޮނުވީމު. ދެން މަޖިލީހުގެ ރިސެސް ތެރޭގައި އޮޑިޓަރ ޖެނެރަލުގެ އޮފީހުން އަޅުގަނޑަށް ގުޅުއްވި އެ ތަނުގައި މި ވަގުތު ދެން ހުންނެވި ސީނިއަރ ބޭފުޅާ މުޙައްމަދު ޙުސައިން. ގުޅުއްވާފައި ވިދާޅުވި މި މުސާރައިގެ އޮނިގަނޑު ފާސްކުރުމަށްފަހު އޮޑިޓު އޮފީހުން ޤަބޫލެއް ނުކުރައްވަމޭ އިތުރު އެއްވެސް ފައިސާއެއް އެއްވެސް ގޮތަކަށް އެއްވެސް ބަޔަކަށް ނެގިދާނެ ކަމަކަށް. އެކަމަކު އެ ބޭފުޅުން މޯލްޑިވްސް މީޑިއާ ކައުންސިލުގެ އޮޑިޓު ކުރެއްވިއިރު ފާހަގަކުރެވިއްޖެ ޖުޑިޝަރީ ސަރވިސް ކޮމިޝަނުން އެ ކޮމިޝަނުގެ މެންބަރުންގެ އެލަވަންސް ނެންގެވި ގޮތަށް އެ ބޭފުޅުން 1 ޖެނުއަރީން ފެށިގެން އެލަވަންސް އެއް ނަންގަވަން ފައްޓަވައިފިއޭ. 7500 ރުފިޔާގެ އެލަވަންސެއް ބަޖެޓުގައި ޖަހައިގެން ފިނޭންސް މިނިސްޓްރީން އޯކޭކޮށްގެން މަޖިލީހާ ހިސާބަށް އައިސްގެން މަޖިލީހުން ފާސްވެފައި އޮތް ބަޖެޓުގައި އެބައޮތޭ ބޯޑުގެ ކޮންމެ މެންބަރަކަށް 7500 ރުފިޔާގެ އެލަވަންސެއް ފާސްކޮށްފައި. އެހެންވީމާ، އެ އެލަވަންސް އެ ބޭފުޅުން ޖެނުއަރީ މަހު ނަންގަވައިފިއޭ. އެހެންވީމާ، މި އިޝޫ އެބައޮތް އަޅުގަނޑަށް ފޮނުއްވާފައި. ދެން މިހާރު ލިޔުން ވެސް ފޮނުއްވާނަމޭ ވިދާޅުވި. އެހެންވީމާ، އަޅުގަނޑުމެން މި ހަމަ ބްލެކު އެންޑް ވައިޓު ކޮށްލަންޖެހޭ. މަޖިލީހުން ފާސްކުރުމަށްފަހު ދެން އިތުރަށް އެއްޗެއް ނުނެންގެވޭނެކަން. އެހެންވީމާ، އެކަމާ ބެހޭ ގޮތުން ދެން އޮޑިޓު އޮފީހުގެ ސިޓީ ލިބުނީމަ ދެން އަޅުގަނޑު އެ މައްސަލަ ގެންނާނީ. އެހެންނަމަވެސް މި އިޝޫ މިހެން އުޅޭތީ އަޅުގަނޑު ތިޔަ ބޭފުޅުންނަށް ދަންނަވާލީ. ޔާމީން. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
އަޅުގަނޑު ބޯޑުގެ މެންބަރުންގެ ރެމިއުނަރޭޝަނާ ބެހޭ ގޮތުން ކުރިން ދެންނެވި ވާހަކަތަކުގެ އިތުރަށް އަޅުގަނޑު ދަންނަވާލަން ބޭނުންވަނީ އަޅުގަނޑު ވެސް ހަމަ ބަލައިލަން ބޭނުންވޭ ބޯޑުގެ ކިތައް ޖަލްސާތޯ މިހާތަނަށް ބޭއްވުނީ. ދެން ކޮބައިތޯ މި ބޭފުޅުން އިންލެންޑު ރެވެނިއު އޮތޯރިޓީ ހިންގަވާ ބޭފުޅުންނަށް އެ ތަނަށް، ދައުލަތަށް ވަންނަންޖެހޭ ފައިސާ ވެއްދުމަށްޓަކައި ކޮންކަހަލަ ލަފާތަކެއްތޯ މިހާރު މިހާ ހިސާބަށް ދެއްވާފައި ހުރީ. ކިހާ ފައިސާއެއް އޭގެ ނަތީޖާއެއްގެ ގޮތުން ކަލެކްޓުކުރެވިއްޖެތޯ؟ ދެން އިންލެންޑު ރެވެނިއު އޮތޯރިޓީގެ އެގްޒެކެޓިވަށް މިކަން ނުކުރެވި ދޭތޯ ނޫނީ ކުރެވޭތޯ ބެލުމުގެ ގޮތުން މި އެކައުންޓަބަލްކުރުވަން ކިހާ ވަރަކަށް ބޯޑަށް މަސައްކަތްތައް ކުރެވިފައި ހުރިތޯ. މިކަހަލަ ބެކް ގްރައުންޑު ޗެކެއް ހަދާފައި ނޫނިއްޔާ އަޅުގަނޑަކަށް ނުފެނޭ ކޮންމެހެން އެހާ ހޭސްޓްލީ ރެމިއުނަރޭޝަން ކުޑަވެގެން މި މަސައްކަތްކުރާ ކަށެއް. އަދިވެސް އަޅުގަނޑު މިދަންނަވާ ގޮތަށް ހަމަ ތިމަންނަމެންނަށް ދައުލަތުގެ ހުރިހާ ތަނަކުން ނޫނިއްޔާ އަމިއްލަ ފަރާތްތަކުން ވެސް ދައުލަތަށް ވަންނަ ފައިސާ ކަލެކްޓުކުރުމުގެ މަސްއޫލިއްޔަތު ހަވާލުވެފައި އޮންނަ ތަނަކަށް ވިދާޅުވުމުގެ އިތުރުން، މިދެންނެވި މި އެލަވަންސް ކުޑަ ވަނީ ކީއްވެގެން ކަމެއް ވިދާޅެއް ނުވޭ. ދެން އަޅުގަނޑު ކުރީގައި ދަންނަވާލިހެން ބޯޑަކީ ކޮންމެ ދުވާލަކު އެއް ފަހަރު، ނޫނީ ހަފްތާއަކު އެއްފަހަރު ބައްދަލުވާ ބޯޑެއް ކަމެއް ވެސް ނޭނގެ. އެހެންވީމާ، އަޅުގަނޑަށް ބޮޑަށް ބަލަން ބޭނުންވަނީ އިންލެންޑު ރެވެނިއު އޮތޯރިޓީގެ އެންމެ ބޮޑު މަސްއޫލިއްޔަތަކަށް ވާނެ ދައުލަތަށް ވަންނަންޖެހޭ ފައިސާ ހަމަ ސްޕީޑްލީ ކަލެކްޓުކުރުން. އެހެންވީމާ، އޭގައި ކިހާވަރެއްގެ އެފަޓެއް ލެވިފައި އޮތްތޯ. ކިތައް ބޯޑު ޖަލްސާ ކުރެވިފައި އޮތްތޯ؟ ދެން އެ ބޭފުޅުން ނިންމަވާ ގޮތާ އެއްގޮތަށް ކޮމްޕެލެއިންސް ސީކް ނުވާ ކަމަށް ވަންޏާ ކިހާ ވަރަކަށް އިންލެންޑު ރެވެނިއު އޮތޯރިޓީގެ އެގްޒެކްޓިވްސް މިހާތަނަށް އެކައުންޓަބަލްކުރެވިފައި ހުރިތޯ؟ މިކަން ކަން ބަލައިލާފައި އަޅުގަނޑަށް ހީވަނީ ދެން އަލުން އަޅުގަނޑުމެން ރީ-ވިޒިޓްކޮށްލަންޏާ ރީ-ވިޒިޓްކޮށްލާނީ ކަންނޭނގެ.

ހުޅުމީދޫ ދާއިރާގެ މެންބަރު އިލިޔާސް ލަބީބު  ވާހަކަދެއްކެވުން:

އާދެ، ޝުކުރިއްޔާ. އަޅުގަނޑަށް ޤަބޫލުކުރެވޭ ގޮތުގައި މާލިއްޔަތު ކޮމިޓީގެ ކުޑަ ކޮމިޓީއަކުން މުސާރަ ދިރާސާކުރެއްވި އިރު މި ކަމަށް ވެސް ވަރަށް ބޮޑަށް ވިސްނާފައި އޮތީ. އަދި އޭރު މީރާ އިން ވަޑައިގެންނެވި ބޭފުޅުން ދެއްވި މަޢުލޫމާތައް ވެސް ބައްލަވާފައި، ކުރައްވާފައި އޮތީ. ދެން މި ބޯޑަކީ މިއީ ކިހާވަރެއްގެ މަސައްކަތެއް ކުރައްވާ ބޯޑެއްތޯ. ކޮންކޮން ކަންތައްތަކެއްތޯ، މިހާރު އެހެން ބޯޑުތަކާ ޚިލާފަށް ކުރައްވަނީ. ދެން އަޅުގަނޑަށް ހީވަނީ އޭރު ކުޑަ ކޮމިޓީން މަސައްކަތްކުރެއްވިއިރު ވަރަށް ބޮޑަށް ބެއްލެވިހެން ރާއްޖޭގެ އެހެން ކުންފުނިތަކުގެ ބޯޑާއި، ކުރާ މަސައްކަތާއި، އެ ކަމުގައި ހުރި ތަފާތުތައް ވެސް. ދެން ކޮމިޝަނަރ ޖެނެރަލް ވަޑައިގެންނެވިއިރު ވެސް އެ ބޭފުޅާ ވެސް ވިދާޅުވި، މި ބޯޑުގެ ބޭފުޅުންނަކީ މިއީ ވަރަށް ގިނަ، ފުރަތަމަ ބޯޑު އުފެދިގެން ދާއިރު އެކި އައު ގަވާއިދުތައް އުފައްދައިގެން ކުރާނެ ވާހަކަ. ދެން އަޅުގަނޑުމެން އެކި ގޮތްގޮތުން ސުވާލުކުރިން އެ ގަވާއިދުތައް ހަދަނީ ސީދާ އެ ބޭފުޅުންތޯ؟ ނޫނިއްޔާ އައުޓް ސޯސް ކޮށްގެންތޯ؟ ނޫނީ އެތާ މުވައްޒަފުންތޯ؟ ބޯޑުން ހަމަ މީޓްވެލާފައި އެއްޗެހި އެޕްރޫވްކޮށްލަނީތޯ ނޫންތޯ؟ އެކި ގޮތްގޮތަށް އަޅުގަނޑުމެން މަޢުލޫމާތު ސާފުކުރިން. ދެންމެ ރިޔާޟް ރަޝީދު އަދި ޔާމީން ވެސް ވިދާޅުވި ފަދައިން އަޅުގަނޑުމެން ދެން ބަލައިލަން ބޭނުން ވަނީ ކިހާވަރެއްގެ އިތުރު މަސައްކަތެއްތޯ އެ ބޭފުޅުން ކުރައްވަނީ. ދެން އެ ބޭފުޅުންގެ ޤާނޫނުގައި ވާ ގޮތުން މިއީ ކިހާ ބުރަކަމެއްތޯ. ދެން އަޅުގަނޑަށް ހީވާ ގޮތުގައި އެ ބޭފުޅުންގެ ސިޓީ ގައި ފާހަގަކޮށްފައި އެބަވޭ، އެ ބޭފުޅުންނަށް އެހެން ބޯޑެއްގައި މަސައްކަތްނުކުރެވޭ ވާހަކަ. ދެން އެއީ ޤާނޫނުން އެ ބޭފުޅުންނަށް އޮންނަ ގޮތް. އެހެންނަމަވެސް އެކަމަކު އެ ބޭފުޅުން ހަމަ އެ ބޯޑަށް ކުރިމަތި ލައްވައިގެން އެހިސާބަށް ވަޑައިގަންނެވިއިރު ވެސް އެ ބޭފުޅުންނަށް އެކަން އެނގިލައްވާނެ. އެ ބޭފުޅުންނަކީ އެހެން ބޯޑެއްގައި މަސައްކަތްނުކުރެއްވޭނެ ބޭފުޅުންކަން. އެހެންވީމާ، ދެން އަޅުގަނޑުމެން އެ ބޭފުޅުންނަށް އެޕޮއިންޓްމަންޓެއް ދިނުން އެ ގޮތަށް އެދިފައި މިއޮތީ ސިޓީގައި. އެހެންވީމާ، އެޕޮއިންޓްމަންޓެއް ދިނުން އަޅުގަނޑަށް ފެނޭ. އޭރުން އަޅުގަނޑުމެން މިހާރު މި ސާފުކުރަން ބޭނުންވާ އިތުރު މަޢުލޫމާތު ސާފުކުރެވޭނެ. ދެން އެކަމަކު މިހާރުން މިހާރަށް އަޅުގަނޑަށް ހަމަ ޤަބޫލުކުރެވޭ ގޮތުގައި މި ބޯޑު އެލަވަންސަކީ ހަމަ އެންމެ ރަނގަޅު އެލަވަންސެއް.

ރިޔާސަތުން ވާހަކަދެއްކެވުން:

އެހެންވީމާ، ޔާމީން އެ ހުށަހަޅުއްވައި، އިލިޔާސް ތާއީދުކުރެއްވި ލިޔުންތައް އަޅުގަނޑުމެން ރިކުއެސްޓުކޮށްލާނަން ސެކްރެޓޭރިއަޓްގެ ފަރާތުން. އެ ހޯދާފައި ދެން އެ ބޭފުޅުންނާ ބައްދަލުކުރަން ތި ބޭފުޅުން ބޭނުންފުޅު ވާ ކަމަށް ވަންޏާ އެކަން ހަމަޖެހޭނެ. މަސީޙު، ރިޔާޟް ރަޝީދު ދެން ޢަބްދުﷲ ޢަބްދުއްރަޙީމް.
ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙް މުޙައްމަދު ވާހަކަދެއްކެވުން:

އާދެ، ޝުކުރިއްޔާ ޢިއްޒަތްތެރި މުޤައްރިރު. އާދެ، އަޅުގަނޑު ވެސް އެންމެ ފުރަތަމަ ދަންނަވާލަން ބޭނުންވަނީ މީރާގެ ބޯޑުގެ މެންބަރުންނާ ބައްދަލުކޮށްލުން އަޅުގަނޑުމެން. އެއީ އަޅުގަނޑުމެން ކުރަންޖެހޭނެ ކަމެއް ކަމަށް އަޅުގަނޑު ޤަބޫލުކުރަން. އެހެންވީމާ، އެގޮތަށް އެކަން ކުރިއަށް ގެންގޮސްދެއްވުން ރަނގަޅުވާނެ. ދެން އެއާއެއްކޮށް ދަންނަވާލަން ބޭނުންވަނީ މުސާރައަކީ އަބަދުވެސް ހަމަ ހުރިހާ އެންމެންނަށް ވެސް އަޅުގަނޑުމެން ހަމަ ވީހާ ގިނައެއްކޮށް ދޭންޖެހޭނެ. އެއީ ހަމަ އެއްވެސް ޝައްކެތް އޮތް ކަމެއް ނޫން. އަޅުގަނޑު ހަމަ އެކަމަށް ތާއީދުކުރަން. އެކަމަކު އަޅުގަނޑުމެން ދޭ ދިނުމުގައި މި ވާ ގޮތަކީ މި މަޤާމުގެ މުހިއްމުކަން، މަޤާމުގެ މަސްޢޫލިއްޔަތުގެ މުހިއްމުކަން މިހެން މިނެކިރުމުގައި އަޅުގަނޑުމެންނަށް ވަރަށް ގިނަ ދަތިތަކެއް ދިމާވާނެ. މިހާރު އަޅުގަނޑުމެން މި މަޖިލީހުން މި ކޮމިޓީން މަސައްކަތްކޮށްގެން މަޖިލީހުން ފާސްކޮށްފައި މި އޮތީ، މިނިވަން މުއައްސަސާތަކުގެ ގެޓަގަރީގައި ހިމެނޭ މިނިވަން މުއައްސަސާތަކުގެ މެންބަރުންނާއި ކޮމިޝަންތަކުގެ ރައީސުންނަށް ވަކިވަރަކަށް އެ އޮންނަނީ ދީފައި. އެއީ ހިޔުމަން ރައިޓްސް ކޮމިޝަން ކަމަށް ވިޔަސް، އެންޓި ކޮރަޕްޝަން ކޮމިޝަން ކަމަށް ވިޔަސް، އިލެކްޝަންސް ކޮމިޝަން ކަމަށް ވިޔަސް، އަޅުގަނޑުމެން އެގޮތަށް ހަދައިފައި އެ އޮތީ. އެކަމަކު އޭގެތެރޭގައި އެންޓި ކޮރަޕްޝަން ކޮމިޝަނަކީ ހަމަޔަޤީނުންވެސް ވަރަށް ގިނަ ފޭދިގެންދާ ފައިސާ ހޯދުމުގައި ވަރަށް ބޮޑު ދައުރެއް އަދާކުރައްވާ ބައެއް. އެހެންވީމާ، އެ ގޮތަށް ހަމަ އެ ބޭފުޅުންނަށް ވަރަށް ބޮޑެތި ޖަސްޓިފިކޭޝަންސްތައް ގެނެވިދާނެ އަޅުގަނޑުމެންނަށް ވަރަށް ގިނަ ބޮޑު މުސާރަ ދޭންޖެހޭނޭ ކިޔާފައި. އަނެއްކޮޅުން އިލެކްޝަންސް ކޮމިޝަނަކީ ހަމަ ވަކި ސަހަލު މަސްއޫލިއްޔަތެއް އޮތް ބައެއް ނޫން. ރައީސުލްޖުމްހޫރިއްޔާގެ މަގާމާއި، ރައްޔިތުންގެ މަޖިލީހުގެ މެންބަރުން ހޮވުމާއި، ލޯކަލް ކައުންސިލުތަކާ އެހެންވީމާ، އެވެސް ހަމަ މިހާރު. އެހެންވީމާ، އެއީ އަޅުގަނޑުމެން އެ ގޮތަށް ވަކިވަކި މުއައްސަސާތައް އެ ގޮތަށް ބަލައިގެން މައިކްރޯސްކޮޕަށް ލައިގެން ބަލަން ވެއްޖެއްޔާ އަޅުގަނޑުމެންނަށް މިކަން ނިމުމަކަށް ނާންނާނެ. ސިފައިންގެ ތެރެއިން މިތަނަކުން ނޫން ކަންނޭނގެ. އެކަމަކު ސިފައިންގެ ތެރޭގައި ހުވާކޮށްގެން އެ ތިބީ އެމީހުން ޖާނުން ޤުރުބާން ވާން. މަރުވިޔަސް ހެޔޮ ކަމަށް ކުރިމަތިލައިގެން އެ ތިބީ. އަޅުގަނޑުމެން ހުވައެއްގައެއް އެކަހަލަ ކަމެއް އޮންނާނެހެނެއް ހިޔެއް ނުވޭ. އެހެންވީމާ، މިހިރީ މި ގޮތްގޮތަށް އަޅުގަނޑުމެން ހުރިހާ ކަމެއް މިކަމަށް ފުޅާކޮށްގެން ހިނގައްޖެއްޔާ ހަމަ ހިޔުމަން ރައިޓްސް ކޮމިޝަނަށް ވަކި މުސާރައެއް، އިލެކްޝަން ކޮމިޝަނަށް ވަކި މުސާރައެއް، އެންޓި ކަރަޕްޝަން ކޮމިޝަނަށް ވަކި މުސާރައެއް. ދެން ބައްލަވާ އޮޑިޓަރ ޖެނެރަލް. އޮޑިޓަރ ޖެނެރަލަކީ އަނެއްކާ ދައުލަތުގެ ހުރިހާ ދިމަދިމާލަކުން ފައިސާ ޚަރަދުކުރާއިރު ކަރަޕްޝަނާއި އެހެނިހެން ގޮތްގޮތުން ގަވާއިދާ ޚިލާފަށް ޚަރަދުކުރާ ކަމަށް ވަންޏާ އެކަންކަމަށް ފާރަވެރިވެ، އެކަން ހުއްޓުވުމުގައި ކަމާ ބެހޭ ފަރާތްތަކަށް މިކަން ހިނގާފައި ވާކަން ސަމާލުކަމަށް ގެނެސް ދޭ ފަރާތް. އެހެންވީމާ، މިގޮތްގޮތަށް އަޅުގަނޑުމެން ވަރަށް ބަލަންޖެހޭނޭ. ހުރިހާ ކަމަކަށް ބަލާފައި މިއޮތީ. މިހާތަނަށް ކޮށްފައި އޮތް މަސައްކަތަކީ ވަރަށް ހަމަ ރެޝަނަލް ގޮތަކަށް ބައްލަވާފައި ކުރައްވާފައިވާ މަސައްކަތެކޭ. ދެން އެ ބޭފުޅުން ވަޑައިގެން އިތުރަށް އެއްޗެކޭ ވިދާޅުވީމާ، ދެން އެއާ ބެހޭ ގޮތުން އިތުރަށް އެއްޗެއް ގެނެވެން އޮންނާނީ. ދެން އަޅުގަނޑުމެން ބެލިއިރު ބޯޑުތަކުގެ މެންބަރުންނަށް އެހެން ބައެއް ބޭފުޅުން ފާހަގަކުރައްވާފައި މިއޮތީ ބޯޑުތަކުގެ މެންބަރުންނަށް ވެއްޖެއްޔާ ވަކި ވަރެއް. އެހެންވީމާ، މިކަހަލަ ރެޝަނަލް އަރގިއުމަންޓުގެ ތެރެއިންނޭ އައިއްސަ މިއޮތީ. އެހެންވީމާ، އެ ވާހަކަ ފާހަގަކޮށްލީ.
ވިލުފުށީ ދާއިރާގެ މެންބަރު ރިޔާޟް ރަޝީދު ވާހަކަދެއްކެވުން:

ޤާނޫނުއަސާސީގެ 102 ވަނަ މާއްދާގައި ވަރަށް ސާފުކޮށް ބުނެފައި އެބަހުރި ރައްޔިތުންގެ މަޖިލީހުން މުސާރަ ކަނޑައަޅާނެ ގޮތާއި އަދި ރައްޔިތުންގެ މަޖިލީހުން ފާސްކުރާ ގޮތެއްގެ މަތިން ނޫނީ މުސާރަ އާއި އިނާޔަތް، އެއްވެސް އެއްޗެއް ނުނެގޭނެ ކަމަށް ބުނެފައި އެބައޮތް. މިކަން މިގޮތަށް އޮއްވާ ފަހަކަށް އައިސް ތަފާތު އެކި މުއައްސަސާތަކުން މަޖިލީހުން ނިންމާފައި ހުންނަ ނިންމުންތަކާ ޚިލާފަށް އެކި ނަންނަމުގައި އެލަވަންސްތަކާ އެއްޗެއްހި ނަގަމުން ދާކަން އެއީ އަޅުގަނޑުމެންނަށް މިއަދަކު ފާހަގަކުރެވޭ ކަމެއް ނޫން އެއީކީ. އެ ކަންތަކާ ބެހޭ ގޮތުން އަޅުގަނޑުމެން މީގެ ކުރިން ވެސް އޮންނާނީ ވާހަކަދައްކައިފައި. މަޖިލީހުން މި ކޮމިޓީގެ މަސްއޫލިއްޔަތެއް އެއީ އެކަން އެ ގޮތަށް ހިނގަމުންދާކަށް އެނގޭ ހިނދު، އެ ކަމަށް ފިޔަވަޅުއެޅުން އެއީ. އެހެންވީމާ، ޤާނޫނުއަސާސީގެ 102 ވަނަ މާއްދާގައި ބުނެފައި މި އޮތް ގޮތުގެ މަތިން އެ ފަރާތްތަކަށް ލިޔުމަކުން އެކަން ނޭނގޭ ބަޔަކަށް ވެއްޖެއްޔާ މީގެ ފޮޓޯކޮޕީއަކާ އެކު ސިޓީއެއް އެ ފަރާތްތަކަށް ފޮނުވަން އަޅުގަނޑު ހުށަހަޅަން އެކަން މުޤައްރިރު އެކަން ކޮށްދެއްވުމަށް. އެއީ މީގައި ބުނެފައި މި އޮންނަނީ އެ ބޭފުޅުންނަށް ދޭންޖެހޭ މުސާރަ އާއި އިނާޔަތްތަކަކީ ރައްޔިތުންގެ މަޖިލީހުން ފާސްވެގެން މަޖިލީހުން ކަނޑައަޅާ އެއްޗެއް ގޮތުގައޭ އެކަން އޮންނާނީ. އޮންނަން ވާނީ. އެހެންވީމާ، މިކަން މިގޮތަށް އޮއްވާ، މިތަނުން މުސާރަ ކަނޑައަޅާފައި ތިބި ބަޔަކު އެ މުސާރައިގެ އިތުރުން، މުސާރަ ކަނޑައެޅީ ވެސް މިތަނުން. ދެންމެ ތި ވިދާޅުވި މުއައްސަސާގެ މުސާރަ ކުރިން ކުޑަވެގެން މުސާރަ ކުރިން އޮންނާނީ ބޮޑު ވެސް ކޮށްދީފައި. އޮއްވާ އަނެއްކާ މި އަހަރުން ފެށިގެން ބަޖެޓަށް އެބައި ހިމަނައިގެން އެ ފައިސާ ނަގަމުން ދާކަން ތިއީ ހަމަ ސީދާ އަޅުގަނޑުމެން އޭ.ސީ.ސީ އަށް ފޮނުވަންޖެހޭ މައްސަލައެއް ތިއީ. ތިއީ ހަމަ ކޮރަޕްޝަންގެ މައްސަލައެއް ތިއީ. އެ ބޭފުޅުންނަށް ސާފުކޮށް އެނގޭނެ. ކީއްވެތޯ 5 ހާސް ރުފިޔާގެ މުސާރަ އެތާނގައި އޮއްވާ، އެ ބޭފުޅުން އަމިއްލައަށް އޭރު ބޮޑުނުކުރެއްވީ އެ ބޭފުޅުންގެ މުސާރަ ކުޑަވެގެން. ފަހުން މިތަނުން ބޮޑުކުރީމަ އަމިއްލައަށް އެ ބޭފުޅުން އެ ނަންގަވަނީ މިހާރު ބަޖެޓުގައި ޖަހައިގެން ބޮޑު މުސާރަ އެ ނަގަނީ. އެކަމަކު އެ ބޭފުޅުންނަށް ވެސް ކަނޑައެޅިގެން އެނގޭ އެ ބޭފުޅުންގެ މުސާރަތައް ކަނޑައެޅުނީ، މުސާރަ އާއި އިނާޔަތްތައް ކަނޑައެޅުމުގެ ބާރު ދީފައި އޮތީ ރައްޔިތުންގެ މަޖިލީހަށްކަން. އެހެންވީމާ، މިކަން އެބަޖެހޭ ބަލަން. އަދި މިކަން މިގޮތަށް ހިނގާފައި އޮވެއްޖެ ކަމަށް ވަންޏާ އެހެން މުއައްސަސާއަކުން އެކަން މި ކޮމިޓީގެ ސަމާލުކަމަށް ވެސް މިހާރު ތިކަން ގެނެއްސަ ތި އޮތީ. އެހެންވީމާ، ތިކަމާ ދޭތެރޭގައި މި ކޮމިޓީން ގޮތްތަކެއް ނިންމުމަށް ފަހުގައި ޤާނޫނުއަސާސީގެ 102 ވަނަ މާއްދާގެ ދަށުން ހަމައެކަނި އެ ފަރާތަކަށެއް ނޫން. ދެން ހުރި ފަރާތްތަކަށް، މަޖިލީހުން މުސާރަ ކަނޑައަޅާ ހުރިހާ ފަރާތްތަކަށް އަޅުގަނޑުމެން ޖެހޭ މިކަން އަންގަން. މިކަން މިގޮތަށް އަންގާއިރު އަޅުގަނޑުމެންނަށް ފަހުން، މީގެ ފަހުން އަޅުގަނޑުމެން މުސާރައިގެ އޮނިގަނޑު ކަނޑައެޅިއިރު އަޅުގަނޑުމެންނަށް ފާހަގަކުރެވިގެން ދިޔަ ސުޕްރީމް ކޯޓުގެ ފަނޑިޔާރުންނަށާއި މި ބޭފުޅުންނަށް ވެސް އަޅުގަނޑުމެންނަށް، މި ކޮމިޓީ މި މަޖިލީހަށް ނޭނގި، ސަރުކާރުން އެ މީހުންނަށް ކާރާއި، ޑްރައިވަރާއި، ޑްރައިވަރުގެ މުސާރަ އާއި، ޕެޓްރޯލާ މި ހުރިހާ އެއްޗެއްސެއް ވެސް ދީފި. ދެން އަޅުގަނޑުމެން ކިހިނެއްތޯ މިނިވަން މުއައްސަސާ ސުޕްރީމް ކޯޓުގެ ތަނެއްގެ ބަޔަކަށް ފަނޑިޔާރުންނަށް ދީފައި ހުރި އެއްޗެއް މިތަނުން އަތުލައިގަންނާނީ. އަތުލައިގަންނަ ދުވަހު ނޫން އަނެއް ދުވަހު ޙުކުމެއް ކުރާނެ މިތާ ކޮންމެ މީހަކަށް. އެހާ ނުރައްކާ ބައެއް އެއީ. ކިހިނެއްތޯ މިކަން ކުރާނީ. އެހެންވީމާ، ސަރުކާރުން ވެސް އެބަޖެހޭ އަދި އެހެން މީހުން ވެސް އެބަޖެހޭ މިކަހަލަ ކަންތައްތައް ކުރާއިރުގައި ބަލަންޖެހޭ އެބަ. އެހެންވީމާ، މިތަނުން ހަވާލުވެފައި އޮންނަ މަސްއޫލިއްޔަތެއް އެހެން ފަރާތެއް އޭގެތެރެއަށް ވަދެގެން އެކަން އެ ގޮތަށް ކުރާއިރުގައި އެ ބޭފުޅުންނަށް ވެސް އެނގެންޖެހޭނެ ކަނޑައެޅިގެން މިއީ ނުކުރެވޭނެ ކަންތައްތަކެއްކަން. އެހެންވީމާ، ފިނޭންސް މިނިސްޓްރީ އަށް މި ވާހަކަ ލިޔަންޖެހޭ އެބަ. އަދި މިތަނުން މުސާރަ ކަނޑައަޅަންޖެހޭ ހުރިހާ ފަރާތްތަކަކަށް މިކަން މި ކޮމިޓީން އަންގަންޖެހޭ އެބަ، ޤާނޫނުއަސާސީގެ 102 ވަނަ މާއްދާ ހަވާލާދީ މި ކަންތައް އަންގަންޖެހޭ އެބަ. ރައްޔިތުންގެ މަޖިލީހުން ފާސްކޮށްގެން ނޫނިއްޔާ އެއްވެސް މީހެއްގެ މުސާރައެއް އިނާޔަތެއް އެއްވެސް އެއްޗެއް ނުނެގޭނެ. އިނާޔަތް ތެރޭގައި ހިމެނޭ އޭނަގެ ކާރާއި އަދި އޭނަ އަށް ކުރަންޖެހޭ އެހެން ކަންތައްތައް ވެސް. އެހެންވީމާ، މިތަނުން ރައްޔިތުންގެ މަޖިލީހުން ނިންމާ ގޮތެއްގެ މަތިން ކުރެވޭނީ. އަޅުގަނޑުމެން އެކަން ކޮށްދޭނަން އެ ބޭފުޅުންނަށް. މުސާރަ ކުޑަވީމަ، މުސާރަ ވެސް އަޅުގަނޑުމެން ބޮޑުކުރަން ބޭނުން. އެކަން އަޅުގަނޑުމެން ކޮށްދޭނަން. އެހެންނަމަވެސް، މިދެންނެވީ މިގޮތަށް ވަކި ކަންތައްތަކެއް ތިމަންނަމެންނަށް ސަރުކާރަށް ކޮށްދޭނަމޭ ކިޔައި މަތިކޮށް މިކަންތައް ކުރީމަ ކަމަކުނުދާނެ. ސަރުކާރުން ފޮނުވައި މައްސަލަތައް ތިމަންނަމެން ވަރަށް އަވަހަށް ނިންމާލަދޭނަމޭ. ތިމަންނަމެންގެ މުސާރައިގެ ކަންތައްތައް އެހެން ހަދާލަދޭށޭ. ސަރުކާރުން ބޭނުންވާ ގޮތަކަށް ތިމަންނަމެންގެ ޚަބަރު ފެތުރުމާއި މި ސިޔާސަތު ތިމަންނަމެން ބައްޓަންކޮށްދޭނަމޭ ބުނެ. ދެން މިނޫން ކޮންކަމެއްތޯ މީގެއިން ފާހަގަކުރެވެނީ. މިނޫން އެއްވެސް އެއްޗެއް ފާހަގައެއް ނުކުރެވޭ.

ރިޔާސަތުން ވާހަކަދެއްކެވުން:

އާދެ، އަޅުގަނޑުމެން ރިޕޯޓުގައި ވެސް އެ ވާހަކަ ބަޔާންކޮށްފައި އޮންނާނެ، ނިންމުމަށްފަހު ދެން އެއްވެސް އެއްޗެއް އެގޮތަށް ދީގެން ނުވާނެ ކަމަށް. އެއީ ސަބަބަކީ، ސުޕްރީމް ކޯޓުގެ ބައެއް ފަނޑިޔާރުން ހައި ކޯޓުގެ ބައެއް ފަނޑިޔާރުންނަށް ސަރުކާރުން ދެއްވާފައި ހުރި ފުލެޓު ވެސް ހުރިކަން ވެސް އަޅުގަނޑުމެންނަށް އޮތީ ފާހަގަކުރެވިފައި. ދެން އެހެންވީމާ، އެ ގޮތަށް ފުލެޓާއި ގޯއްޗާއި މިކަހަލަ އެއްޗެއްސާ އެއްޗެހި ދެއްވައި، މޮބައިލް ފޯނާ އެއްޗެހި ދެއްވައި މިކަހަލަ ކަންތައް ކުރާ ކަމަށް ވަންޏާ ޤާނޫނުއަސާސީން ކަށަވަރުކުރަން ބޭނުންވާ މުސްތަޤިއްލުކަން ގެއްލިދާނެ ކަމަށްޓަކައި އަޅުގަނޑުމެން އެ ނިންމުން ނިންމީ. ދެން ހަމަ އެއާއެއްކޮށް ފިނޭންސް މިނިސްޓްރީން އެ ފައިސާ ދޫކުރަމުން ގެންދާ ގެންދިޔުމަކީ ވެސް ހަމަ ހައިރާންވާންޖެހޭ ކަމެއް. ސަބަބަކީ، މިހާރު ކައުންސިލުތަކުގައި ކޮމިޝަންތަކުގައި ޗެކް ފޮތް އޮންނަނީކީ ނޫން. ވައުޗަރު ހަދާފައި ފިނޭންސަށް ފޮނުވީމަ، ފިނޭންސުން މި ޕޭކުރައްވަނީ އެ ބޭފުޅުން އެ ގެންގުޅުއްވާ ސިސްޓަމް ތެރެއިން. އެހެންވީމާ، މީޑިޔާ ކައުންސިލުގެ ބޭފުޅުންނަށް މަޖިލިސް އިން ނިންމަވާފައި އޮތް މުސާރަ ފިނޭންސަށް އެނގިވަޑައިގަންނަވާނެ. އޭގެ އިތުރަށް 7500 ރުފިޔާ ދެއްވި އިރުގައި އެ ބޭފުޅުންނަށް އެނގިވަޑައިގަންނަވާނެ. އެހެންވީމާ، އަޅުގަނޑުމެން ފިނޭންސަށް އަނެއްކާވެސް ލިޔާނަން އެ ރިޕޯޓުގައި ފާހަގަކޮށްފައި އޮތް އެލަވަންސަށްވުރެ އިތުރު އެލަވަންސެއް އެއްގޮތަކަށްވެސް ދެވިގެން ނުވާނެ ކަމަށް. އަޅުގަނޑުމެން އެކަން މި ކޮމިޓީގެ ފަރާތުން ކޮށްލާނަން. ޢަބްދުﷲ.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އަނެއްކާވެސް އަޅުގަނޑުމެން ހަމަ މަޖިލީހުގެ މާލިއްޔަތު ކޮމިޓީގެ މަސައްކަތް ފަށައިގެން ހިފަންޖެހުނީ މުސާރައިގެ ކަންތަކާ. ދެން މިކަން ނިމޭއިރުގައި އަނެއްކާ އަޅުގަނޑުމެންގެ ތެރެއިން މިފަހަރު ނޭނގެ 1 ލައްކަ ރުފިޔާ އަށް ނޫން ކަމެއް އަޅުގަނޑުމެންގެ މުސާރަ ބޮޑުވެގެން އަންނާނީ އިނާޔަތްތަކާ މިހެން. ދެން އަޅުގަނޑު ހަމަ ސީދާ މައްސަލައަށް ފޯކަސްކޮށްލާއިރު އަޅުގަނޑަށް ގަބޫލުކުރެވެނީ މި މައްސަލަ އުފެއްދުމުގައި ވެސް މި މައްސަލަ މިތަނަށް ގެނައުމުގައި ވެސް ޢިއްޒަތްތެރި މުޤައްރިރުގެ އަތެއް ވާނެ. މިއީ ހަމަ ކަށަވަރު ކަމެއް. މުޤައްރިރުގެ އަތެއް މިކަމުގެ ތެރެއަކު ނުވެއެއް މި މައްސަލައެއް މިތަނަކަށް ނާންނާނެ. މުޤައްރިރު ކޮންމެވެސް ގޮތަކަށް ޢައްބާސް ޢާދިލް ރިޟާ މެދުވެރިކުރައްވައިގެން މި މައްސަލަ މިގޮތަށް ރާވައިގެން މީގެތެރެއަށް ގެނައްސަ މިއޮތީ. އެހެންވީމާ، އަޅުގަނޑު ގަބޫލުކުރަނީ އަޅުގަނޑުމެން ޤާނޫނު ހަދާފައި، ޤާނޫނުގައި ވާ ގޮތުގެ މަތިން ބޯޑަށް ބަޔަކު ކުރިމަތިލައިގެން، އެ ކުރިމަތިލި ލުމުގައި އެ ބޭފުޅުންނަށް ހަމަ ކަނޑައެޅިގެން އެނގޭނެ މަސްއޫލިއްޔަތުތަކާއި މަގާމުގެ ވާޖިބުތަކަކީ ކޮބައިކަމާ މި ހުރިހާ ކަމެއް އެނގި، މުޤައްރިރާއި ދިމާލަށް އެއްޗެކޭ ބުނީމަ ނިޒާމީ ވަނީ.

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

އަޅުގަނޑަށް ހީވަނީ އަޅުގަނޑުމެން ކޮމިޓީގައި ވާހަކަދައްކާއިރު އެއްވެސް ބޭފުޅަކު ބަދުނާމު ވާ ގޮތަށް މުސްތަޤިއްލު ކޮމިޝަންތަކުގެ ބޭފުޅުންނާއި އަދި ކޮމިޓީގެ މުޤައްރިރު އެއްވެސް ހެއްކެއް ޤަރީނާއެއް ނެތި ހަމަ ބަދުނާމު ވާ ގޮތަށް ހިތުހުރިހާ އެއްޗެއް ކިޔުމުގެ ފުރުޞަތު ދެވިގެން ނުވާނެހެން އިނގޭތޯ. އެހެންވީމާ، އެވާހަކަ އަޅުގަނޑު ފާހަގަކޮށްލަން ބޭނުންވަނީ.

ރިޔާސަތުން ވާހަކަދެއްކެވުން:

މިރޭ، އާދެ، އަޅުގަނޑު ދަންނަވާލަން އޮތް ވާހަކަ އަކީ މިހާރު މުޤައްރިރު އިނގޭތޯ. މުޤައްރިރަށް އެނގޭ ވަރަށް ގިނަ މަޢުލޫމާތު ހުންނާނެ. މުޤައްރިރު ދެން ބައެއް މަޢުލޫމާތު ތި ބޭފުޅުންނާ ހިއްސާކުރަމުން މި ގެންދަނީ ދޭތެރެދޭތެރެއިން މުޤައްރިރަށް ލިބިފައި ހުންނަ މަޢުލޫމާތާއި، އެހެންވީމާ، އެ މައުޟޫޢާ ގުޅިގެން ހިއްސާކުރެވޭނީ. އެހެންވީމާ، ކުރިއަށް ގެންދަވާ!

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

ދެން ހަމަ އަޅުގަނޑަށް ވެސް މި މައްސަލަ މީގެ ކުރިން ވެސް އައި. އަޅުގަނޑު ކައިރިއަށް ވެސް މި ލޮބީ ގުރޫޕްތަކުގެ ބޭފުޅުން އައި މި މައްސަލަ ހިފައިގެން. އައިސް މި މުސާރައިގެ މައްސަލައިގެ ވާހަކަ ދެއްކި. އަޅުގަނޑު ދެންނެވިން މަގާމަށް ކުރިމަތިލިއިރު ނޭނގެނީތޯއޭ މުސާރައާ އެއްޗެހި. މަގާމުގެ މަސްއޫލިއްޔަތުތަކާ އެއްޗެހި. ޙަޤީޤަތަކީ ސަރުކާރުން ޤާނޫނު ހުށަހެޅިއިރުގައި ޤާނޫނުގައި އިންނާނެ މި ހުރިހާ ބާރުތަކެއް، ބޯޑެއް ނެތި މިނިސްޓަރަށް ދީފައި. މިނިސްޓަރަށް ބާރު ދީފައި އޮއްވާ، މިނިސްޓަރުގެ ބާރު ނަގާ އަޅުގަނޑުމެން އެތަން މިނިވަން މުއައްސަސާއަކަށް ޤާނޫނީ ގޮތުން ބަދަލުކޮށްފައި، މިނިސްޓަރުގެ ބާރު ބޯޑެއްގެ މައްޗަށް ބަހާލީމާ މިނިސްޓަރަށް ދެވޭވަރަށްވުރެ މުސާރަ އާއި އިނާޔަތްތައް ބޮޑުވެގެންނެއް ނުވާނެ. އެހެންވީމާ، ބިލުގެ ތެރޭގައި އެ ހުންނަ ޚަރަދުކުރުމުގެ ބައިތައް އަޅުގަނޑުމެންގެ ހުންނަންޖެހޭނެ. އަޅުގަނޑުމެން އެ ބަހާލާ ކޮންމެ ގޮތަކުން ވިޔަސް އެ ވިސްނުން ހުރި ގޮތަކީ އެ ކުރަންޖެހޭ ޚަރަދު ބޮޑު ނުވާނެ ގޮތަކަށް. ދެން މިހާރު މި ބޭފުޅުން މި ވިދާޅުވަނީ އަޅުގަނޑުމެންނޭ މި ޖެހެނީ ތި ގަވާއިދުތައް ވެސް ހަދަން. އެ ބޭފުޅުންނެއް ނޫނޭ ގަވާއިދުތައް ހަދަންޖެހޭނީއެއް. އިދާރާ އަށް ވަޒީފާއަށް މުވައްޒަފުން ނަގާ. މުވައްޒަފުން ނަގައި، ސްޓްރަކްޗަރ ހަދައިގެންނޭ އެބައި މަސައްކަތްކުރީމަ، ބޯޑު މަސައްކަތްކުރާ ގޮތް ނޭނގޭ ބޭފުޅުންތަކެއް އެތާ ބޯޑުގައި ތިބީ. އަޅުގަނޑު ބޭނުން މި ހުރިހާ ބޭފުޅުން މިތަނަށް ގެނަސް ވަކިވަކިން ކޮންމެ ބޭފުޅަކާ ސުވާލުކޮށްފައި، ކޮންމެ ބޭފުޅަކު އެތަނުން މަގާމުން ވަކިކުރަން ވެސް މިހާރު. އެ ދަރަޖައަށް ވެސް މިހާރު ބޭނުންވޭ މިކަން ކުރަން. އެއީ ވާ ގޮތަކީ މިއީ ހަމައެކަނި ފައިސާ ނަގަން ހުންނަ ތަނެއް. ޕޭމަންޓް ވޮއުޗަރުގައި ހުންނަންޖެހޭ ތަފުސީލުތަކަކީ ކޮބައިކަން ނޭނގޭ ބަޔަކު ކީއްކުރަންތޯ އެތާ ތިބެނީ. އެހެންވީމާ، އެއީ އަޅުގަނޑު. ދެން އަޅުގަނޑުމެންނަށް އެނގޭ އަޅުގަނޑުމެން މި ވާހަކަދެއްކީމަ މަޖިލީހަށް ދިޔައިމަ މަޖިލީހުން މުސާރަ ބޮޑު ނުކޮށްދިނޭ. މަޖިލިސް މެންބަރުންގެ 20 ހާސް ރުފިޔާއޭ، މައްސަލައެއް ނެތޭ. މަޖިލިސް މެންބަރުންނަށް އެބަ އޮތޭ މިއަދު 20 ހާސް ރުފިޔާ ޤާނޫނުއަސާސީގެ ޒަރީޢާއިން ޤާނޫނުއަސާސީގައި އޮތް ގޮތަށް ނެގުމުގެ ބާރު ލިބިފައި. އަދި މަޖިލީހުގެ މެންބަރުންނަށް އެބަ އޮތޭ މިނިވަން މުއައްސަސާތަކަށް އެ މުއައްސަސާތަކަށް އެ މުއައްސަސާތަކުގެ މުސާރަ ކަނޑައެޅުމުގެ ބާރު ދެވެން ވެސް. ހަމަ މިއަދު މަޖިލީހުން ފާސްކުރަންވީ ނޫންތޯ އިތުރު އެލަވަންސްތަކާއި އެހެނިހެން ކަންތައްތަކުގެ ވާހަކަދައްކާފައި އެއަށް ވާ އެލަވަންސްތައް ނެގުމުގެ ބާރު އެ ބޭފުޅުންނަށް ދޭން. ހަމަ މިއަދު މަޖިލީހުން ފާސްކުރީމަ އެކަން ވެސް އެ ނިމުނީ. އެހެންވީމާ، އެކަމަކު އަޅުގަނޑުމެން ވިސްނަންޖެހޭނެ މި މުއައްސަސާ ހެދުމުގެ ބޭނުން. މި މުއައްސަސާ މިނިވަންކޮށް މި މުއައްސަސާގެ މައްޗަށް ބޯޑެއް ލާފައި އޮތް އިރުގައި މީގެ ކުރިން މޯލްޑިވްސް ކަސްޓަމްސް ސަރވިސް އެއް އޮތޭ. ކަސްޓަމްސް ސަރވިސްގެ ބޯޑެއް ވެސް އޮތޭ. އަދި ކަލެކްޓަރ އޮފް ކަސްޓަމްސް ވެސް އޮތޭ. އެހެންވީމާ، އެ އުސޫލުގެ ތެރެއިން ބަލައިފި ކަމަށް ވިޔަސް މި މުސާރަ އަކީ ބޮޑު މުސާރައެއް ނޫން. ދެން މަގާމުގެ މަސައްކަތާއި، ޤާނޫނުގައި ހުރި އެހެނިހެން މައްސަލަތައް، އެހެން ވެއްޖެއްޔާ އެ ބޭފުޅުންނަށް ވަޒީފާ އަދާކުރެވޭނެ ގޮތެއް، އަޅުގަނޑުމެން ނުޖެހޭ ދެއްތޯ ވަޒީފާ އަދާކުރެވޭނެ ގޮތްތަކެއް ދޭކަށް. ސިޔާސީ މަސައްކަތްތަކެއް މިހާރު ވެސް އެ ބޭފުޅުން އެބަ ކުރައްވާ. ސިޔާސީ ޕޯޑިއަމްތަކަށް އެބަ ދޭ. ސިޔާސީ ޖަލްސާތަކުގެ ކުރީ ސަފުގައި އެބަ ތިއްބަވާ. ދެން ކީއްކުރާ މިނިވަން މުއައްސަސާއެއްގައި ތިބޭ ބޭފުޅުންނެއްތޯ މިއީ. އެހެންވީމާ، އެ މައްސަލަތަކެއް ނޫންތޯ އަޅުގަނޑުމެން މިތާ މަޖިލީހަށް ވައްދައިގެން ފުރަތަމަ ބަލަންވީ. ސިޔާސީ ޖަލްސާތަކުގައި ބައިވެރިވެ، ސިޔާސީ ޕޯޑިއަމްތަކުގައި ވާހަކަ ދައްކާފައި އެބަހުރި. އެހެންވީމާ، އެ މައްސަލަތަކެއް ނޫންތޯ އަޅުގަނޑުމެން ބަލަންވީ. ވަކި މީހަކަށް ވީމަ ވަކި ގޮތަކަށްތޯ ބަލަންވީ. މި ޢައްބާސް ޢާދިލް ރިޟާ، ސިޔާސީ ޖަލްސާގައި ބައިވެރިވެފައި އެބަހުރި. އެހެންވީމާ، މި މައްސަލަ ފުރަތަމަ ބަލަންވީ މިތާގައި. އެހެންވީމާ، އެހެން ވާހަކައެއް ނޫން ދައްކަންވީ އަޅުގަނޑުމެން މިތާ. ކުރިމަތީގައި މުޤައްރިރަށް ފެންނާނެ. އެ ތަނުންނޭ މި ވާހަކަދައްކައިގެން އައިސް މިކަން ކޮށްފައި މި އޮންނަނީ. އެހެންވީމާ، ދެން ކޮން ވާހަކައެއް ދައްކާކަށް. ދެން މި ބޭފުޅުންނަށް ބޮޑު މުސާރައެއް މާލިއްޔަތު ކޮމިޓީން ކޮށްދިނޭ ކިޔާފައި، މާދަމާ ގޮއްސަ ތަސްމީނު ދައްކަން ހުރި ލާރި ދިވެހި ޕޯސްޓުގައި ލިޔުން. އަނެކަކު ދައްކަން ހުރި ލާރި ދިވެހި ޕޯސްޓުގައި ލިޔުން. މިއީ މިކަން ކުރަން ރާވައިގެން އުޅޭ ގޮތަކީ. އެހެން ކުރިއަކަނުދޭނަން. ނުވެއް ނިމޭ. އަޅުގަނޑުމެން ބޭނުން މިހާރު މިތާގައި ފުރަތަމަ މައްސަލައަކަށް ދިވެހި ދައުލަތުގެ 800 މިލިއަން ވަގު ވިޔަފާރި ކޮށްފައިވާ މައްސަލަ މިތަނަށް ގެންނަން ފުރަތަމައިނުން. އެސް.ޓީ.އޯގެ މައްސަލަ އެޖެންޑާގެ 8 ވަނަ ނަންބަރަކަށް ނުގެންދެވޭނެ ރައީސް. އެ ގޮތަކަށް ނޫން މިކަން ކުރަންޖެހޭނީކީ. އެޖެންޑާގައި 8 ނަންބަރުގައި މިހާރު އޮތީ އެސް.ޓީ.އޯގެ މައްސަލަ. އެ ވާހަކަ ދައްކަންޖެހޭނެ މިތާނގައި. ނުދެއްކިއެއް މިކަމެއް ކުރިއަކަށް ނުގެންދެވޭނެ.

ރިޔާސަތުން ވާހަކަދެއްކެވުން:

މިހާރު މައުޟޫޢިން ބޭރުން ތި ވާހަކަ ދައްކަވަނީ.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

މިއީ މިކަން ކުރަންޖެހޭ ގޮތަކީ މިތާނގައި. ކީއްވެތޯ މިތާނގައި ހުރި އެހެނިހެން މުހިއްމު މައްސަލަތައް ނުގެނެސް ހަމަ އެންމެ 5 ހާހެއްހާ ރުފިޔާ ބޮޑުކުރަން ވެގެން މަޖިލީހަށް. މަޖިލީހުގެ މުސާރަ ބޮޑުކުރި ގޮތް އެނގޭނެ. މުޅި އޮނިގަނޑު އެއްކޮށް ސާފުކުރީ. އެހެންވީމާ، ވަކިވަކިން މިހެން ގެނެސްގެން ފަހަތަށް ފާއްދާލާ ގޮތަކަށެއް އެސް.ޓީ.އޯގެ މައްސަލަތަކާއި އެހެން މައްސަލަތަކެއް ނުގެންދެވޭނެ. އެ މައްސަލަތައް މިއަދު ބަލަންޖެހޭނީ މިތާނގައި. މި މައްސަލަތައް ނުބަލައެއް އެހެންކަމެއް ނުކުރެވޭނެ.

ރިޔާސަތުން ވާހަކަދެއްކެވުން:

އެޖެންޑާގައި އޮތް އައިޓަމަށް ވާހަކަދައްކަވާ.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އެޖެންޑާގައި، މުޤައްރިރު ތި ގޮތަށް ކަންތައް ކުރާ ކަމަށް ވަންޏާ އަޅުގަނޑު ބޭނުމެއް ނޫން މުޤައްރިރު ތިތާ އިންނާކަށް ވެސް މިހާރަކު. އެޖެންޑާ ފާހެއް ނުކުރެއޭ. އެޖެންޑާ މިހެން ކޮށްލާފައި މި ފޮނުވަނީ. އެކަމަކު އެސް.ޓީ.އޯގެ މައްސަލަ އާއި އެމް.އެން.އެސް.އެލްގެ މައްސަލަ އޮތީ އެންމެ ކުރިއަށް އައިއްސަ. އޮތް ދެ މައްސަލަ ކީއްވެތޯ މި ފަހަތަށް ދުއްވާލަންވީ މިހެން ގެންނަ ކުޑަކުޑަ ސިޓީއަކާ ޒުވާބުކުރަން.

ރިޔާސަތުން ވާހަކަދެއްކެވުން:

ނޫން. އެ މައްސަލައާ ހިސާބަށް މިއަދު ދާނެ އިނގޭތޯ.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އެހެންވީމާ، އެގޮތަށް ކަންކަން ކުރީމަ މައްސަލަ ގޯސް މި ވަނީ. ދެން ތި ބުނާ ގޮތަށް މިތަނުން މުސާރައާ އެއްޗެހި ބޮޑުކޮށްދޭ ކަމަށް ހަދައިގެން އެ ކުދިންނަށް ދަޅަދައްކައިގެން އެ ކުދިންގެ އަތުން ފާޑުފާޑު އިންފޮމޭޝަން ހޯދަން، ފާޑުފާޑު މަޢުލޫމާތު ހޯދަން، ފޭކް ވެބްސައިޓުތަކުގައި ޝާއިޢުކޮށް، ރައްޔިތުންގެ ތެރޭގައި ބަޔަކު މީހުންގެ އަގު ވައްޓާލަން ކުރާ މަސައްކަތްތަކަށް އަޅުގަނޑުމެން ތާއީދެއް ނުކުރާނަން. މިތަނަކަށް ނުކެރޭނެ ގެންނާކަށް ވެސް އެގޮތަށް ކަންތައް ކުރާކަށް. އެ މީހުންނާ އެކު ވަކިން ޑީލްހަދާކަށް މިތަނަކަށް ނުގެނެވޭނެ. ކުރަންޏާ ފުރަތަމައިނުން ކުރަންވީ ކަމަކީ ބޯޑުގައި ހިމެނޭ ބޭފުޅުން ސިޔާސީ ހަރަކާތްތަކުގައި ބައިވެރިވާ ބޭފުޅުން ވަކިކުރަންވީ. އެއަށް ފަހުގައި މިތަނަށް އެ ބޭފުޅުން ގެންނަންޖެހޭނީ. އަޅުގަނޑުމެން މިތަނަށް ގެންނަންޖެހޭނީ ކޮމިޝަނަރާއި އަދިވެސް ޑެޕިއުޓީ ކޮމިޝަނަރާ. ކޮންބޭފުޅަކަށް. އަޅުގަނޑުމެން މިތާކު ނުޖެހޭނެ. މިއޮތީ ލީނާ ޒާހިރު ކިޔާ ބޭފުޅެއް އަޅުގަނޑުމެންނަށް ސިޓީ ފޮނުވާފައި. ހަޑިއޭ. ބޯޑަށް މުސާރަ ހޯދައިދިނުމަށްޓަކައި ލީނާ ޒާހިރު ސިޓީ މި ފޮނުވަނީ. ކޮމިޝަނަރއެއް ނޫންތޯ ފޮނުވަންޖެހޭނީ. ކޮމިޝަނަރއެއް ނޫންތޯ ބޯޑާ ޑީލްކުރައްވަނީ. ދެން ބޯޑުގެ ސެކްރެޓަރީ ކަމުގައި ވިޔަސް ޑިރެކްޓަރ ޖެނެރަލް، އެޑްމިނިސްޓްރޭޝަން ސަޕޯޓް ސަރވިސް ކިޔާ ބޭފުޅަކަށް އެ ސިޓީ ފޮނުވުމުގެ ބާރު ކިހިނެއްތޯ ލިބެނީ. އެހެންވީމާ، ކޮމިޝަނަރ އާއި ޑެޕިއުޓީ ކޮމިޝަނަރ އެކަމަކު އަޅުގަނޑު މައްސަލައެއް ނެތް ބާރު ލިބޭ. އެކަމަކު ކޮމިޝަނަރ އާއި ޑެޕިއުޓީ ކޮމިޝަނަރާ ދެ ބޭފުޅުންނަކީ ބޯޑުގައި ތިއްބަވާ ދެ ބޭފުޅުންނަށް ވާތީ، އެ ބޭފުޅުން މެދުވެރިކޮށް ނޫންތޯ ރައްޔިތުންގެ މަޖިލީހާ މުޢާމަލާތްކުރައްވާނީ. އެމް.ޑީ.ޕީ ވިޔަސް އަދި ޑީ.އާރު.ޕީ ވިޔެއް ކަމަކު އަޅުގަނޑުގެ މައްސަލައެއް ނެތޭ.

ރިޔާސަތުން ވާހަކަދެއްކެވުން: 

މިހާރު އެޖެންޑާގައި އޮތް އައިޓަމަށް ވާހަކަދައްކަވާ ނިމުނީތޯ.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން: 

ރައީސް މިކަން ރާވައިގެން ތި ހިންގާ ގޮތް  ކަމަކުނުދޭ އެއްގޮތަކަށްވެސް. މިހާރު މީގެ ކުރިން އަޅުގަނޑު ވެސް ކުޑަކޮށް ތާއީދުކޮށްލައިގެން ރައީސަށް ވެސް ހުރީ. އެކަމަކު، މިހާރު މި ގަވާއިދަށް ތާއީދުކޮށްގެން ނެތް ހުރެވޭކަށް. އެއީ ކަންކަން ކުރާ ގޮތުން ގޯހުން ރައީސް، މުޤައްރިރު ހަމަ ކަންކަން ކުރަނީ ވަރަށް ގޯހުންކަން އަޅުގަނޑު ފާހަގަކުރަން.

ރިޔާސަތުން ވާހަކަދެއްކެވުން: 

ޢަބްދުﷲ ޢަބްދުއްރަޙީމް ގަޑިއަށް ވަޑައިގެންނެވި ނަމަ އެނގިވަޑައިގަންނަވާނެ ޖަލްސާ ފެށިގެން ދިޔަ ގޮތާއި އެޖެންޑާގެ ކަންތައް ހިނގި ގޮތް. އެހެންވީމާ....

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން: 

އަޅުގަނޑު ގަޑިއަށް އަންނާކަށް ނުޖެހޭ، މަޖިލީހުގައި މި މަސައްކަތް އެކަންޏެއް ނޫނޭ. އެންމެ ގަޑިއިރަކަށް ކިހިނެއްތޯ މާލިއްޔަތު ކޮމިޓީ ކޮންމެ ދުވަހަކު ގެންދެވެނީކީ.

ރިޔާސަތުން ވާހަކަދެއްކެވުން: 

އަޅުގަނޑު މިހާރު ފުރުޞަތު އަތުލީ.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން: 

ފުރުޞަތު އަތުލިޔަސް އަޅުގަނޑު ބޭނުން ވަރަކަށް ދައްކާފައި ނޫނިއްޔަކާ ހުއްޓައެއް ނުލާނަން. އެ ގޮތަކަށް ކަންތަކެއް ނުކުރެވޭނެ.

ރިޔާސަތުން ވާހަކަދެއްކެވުން: 

އާދެ، މިހާރު އެޖެންޑާ އައިޓަމް ނަންބަރު 3 މި ނިމުނީ. އާދެ، އިލިޔާސް.

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން: 

ޝުކުރިއްޔާ މުޤައްރިރު. މި ކޮމިޓީގައި މީޑިއާގެ ބޯޑުގައި މަސައްކަތްކުރަމުން ދާއިރު އެ ބޭފުޅުންނަށް އޮންނާނެ މިސާލަކަށް، އެ ތަނުން ބޯޑުން ވަކި ބޭފުޅުންތަކެއް އެތާ ޑެއިލީ މަސައްކަތުގައި އިންވޯލްވަންޏާ އެއީ އެގްޒެކެޓިވް ޑިރެކްޓަރުން ކަމަށް ހެދުމުގެ ބާރު ބޯޑަށް. އެހެންވީމާ، އެގޮތަށް އަޅުގަނޑަށް ޤަބޫލުކުރެވޭ ގޮތުގައި އެ ބޭފުޅުން ވަކި މަސައްކަތްތަކެއް ކުރައްވާ ކަމަށް ވަންޏާ އެގްޒެކެޓިވް ކުރައްވަންޏާ ހަމަ ބޯޑުން ނިންމައިގެން އެ ގޮތަށް ކުރިއަށް ގެންދެވޭނެ. އެހެންވީމާ، އެހުރިހާ ބޭފުޅުންގެ މުސާރަ ނޫނީ އެލަވަންސް، ބޯޑު އެލަވަންސް މަތިކުރަންޖެހޭނެ ކަމަކަށް އަޅުގަނޑަކަށް ނުފެނޭ. އެއީ އެކަން އޮތް ގޮތް. ދެންމެ މުޤައްރިރު ވިދާޅުވި ވާހަކައަށް، މީޑިއާ ކައުންސިލުގެ ބޭފުޅުން އެބަ އެލަވަންސެއް ނަންގަވާ ކަމަށް. ދެން އަޅުގަނޑުމެން މިތަނުން މާލިއްޔަތު ކޮމިޓީން ފާސްކުރައްވައި މަޖިލީހަށް ހުށަހެޅުމުން މަޖިލީހުން އެ އޮނިގަނޑު ފާސްކުރެއްވުމަށްފަހު އެ ނެގިގެން ވާނެ ކަމަކަަށް އަޅުގަނޑަކަށް ޤަބޫލެއް ނުކުރެވޭ. މިހާރު އޮޑިޓް އޮފީހުން އެ މަޢުލޫމާތު މިތަނަށް ދެއްވާފައި އޮތީ އެ ބޭފުޅުން ނަންގަވާ ކަމަށް. އެހެންވީމާ، އަޅުގަނޑުމެން މިއަދުން މިއަދަށް ލިޔުމަކުން މީޑިއާ ކައުންސިލަށް އަންގަންވީ އެ ބޭފުޅުން މުސާރަ ނަންގަވާތޯ. ނަންގަވަންޏާ ވެސް ނުނަންގަވަންޏާ ވެސް، އެ ހުރިހާ މަޢުލޫމާތެއް ހޯއްދަވަން. ދެން ފިނޭންސަށް ވެސް އަންގަންވީ، އަޅުގަނޑުމެން ފާސްކޮށްފައި، ރައްޔިތުންގެ މަޖިލީހުން ފާސްކޮށްފައިވާ އޮނިގަނޑާ އެއްގޮތަށް ހުރިހާ ފަރާތްތަކަށް މުސާރަ ދޫކުރައްވާއިރު ބައްލަވާފައި އެގޮތަށް މުސާރަ ދޫކުރައްވަން. އެހެން ދަންނަވާލަންޖެހުނީ މިކަހަލަ މަޢުލޫމާތެއް ލިބިގެން ކަމަށާ އެކީ. އޭރުން އެބޭފުޅުން ވެސް މި މަޢުލޫމާތު ވެސް އިތުރަށް ބައްލަވާނެ ކަމަށް އަޅުގަނޑަށް ޤަބޫލުކުރެވެނީ. އެހެންވީމާ، އެ ވާހަކަ އަޅުގަނޑު ފާހަގަކޮށްލަން ބޭނުންވަނީ. 

ރިޔާސަތުން ވާހަކަދެއްކެވުން: 

އެހެންވީމާ، ސެކްރެޓޭރިއެޓުން އެ ބޭފުޅުން މިހާތަނަށް ކުރައްވާފައި ހުރި މަސައްކަތާއި ހޭދަކުރައްވާފައި ހުރި ގަޑިއާ، އެކަންތައް ސާފުކޮށްލަން. ދެން، އޭގެފަހުގައި އަޅުގަނޑުމެން އެ ބޭފުޅުންނަށް އެޕޮއިންޓްމަންޓެއް އަރުވާނަން އެ ސާފުކޮށްލަން ފަހުން. ދެން، އަޅުގަނޑު މިދަނީ އެޖެންޑާ އައިޓަމް ނަންބަރު ހަތަރަކަށް. އެއީ، ޖުޑީޝަލް ސަރވިސް ކޮމިޝަނުން މި ވިދާޅުވަނީ އަޅުގަނޑުމެން އެކަން ނިންމިއިރު މުސާރަ ދޭނީ ކޮން ތާރީޚަކުން ކަމެއް ފެށިގެންކަން ނިންމާފައެއް ނެތޭ. ދެން އަޅުގަނޑުމެން އޭގައި ލިޔުނިން 1 ޖެނުއަރީން ފެށިގެން އެ ތަންފީޛުކުރެވޭނެ ވާހަކަ. ދެން އިސްތިސްނާ ކުރި ކަންތައްތައް އިސްތިސްނާ އަޅުގަނޑުމެން އޮންނާނީ ކޮށްފައި. މިސާލަކަށް، ފަނޑިޔާރުންނަށް މުސާރަ ދޭންވާނީ ފަނޑިޔާރުންގެ ބިލު ތަޞްދީޤުކުރި ދުވަހުން ފެށިގެންކަން އޮންނާނީ ބަޔާންކޮށްފައި. އެހެންވީމާ، މީގައި ކަނޑައެޅިގެން ދުވަސް ޖަހާފައި ނެތް ކަމަށް އެ ބޭފުޅުން ވިދާޅުވަނީ. އެހެންކަމަށްވާތީ، މީގައި އަޅުގަނޑުމެން އެބަޖެހޭ ޖަވާބެއް އަރުވަން. އެހެންވީމާ، އެ ތާރީޚަކީ 1 ޖެނުއަރީ 2011 ކަމަށް. އެއީ ބަޖެޓުގައި އެ ފައިސާ ހިމެނިފައި އޮންނާނީ ޑިސެމްބަރު މަހުގައި. އެހެންވީމާ، އެ ގޮތަށް އެކަން ނިންމާފައި ކުރިއަށް ގެންދެވިދާނެ އެއްވެސް ބޭފުޅެއްގެ އިޢުތިރާޟެއް ނެތް ކަމަށް ވަންޏާ.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙް މުޙައްމަދު ވާހަކަދެއްކެވުން:
މަޖިލީހުން އެ ގޮތަށް ފާސްކޮށްފައި އިނިއްޔާ އެ ތާރީޚް އަޅުގަނޑު ދެކޭގޮތުގައި ނިންމޭނީ. އެހެން ނޫނިއްޔާ ފާސްކޮށްފައި އޮތް ފާސްކުރުމުގައި އެ ގޮތަށް ނެތް ކަމަށް ވަންޏާ އަލުން މަޖިލީހަށް އަޅުގަނޑުމެން ފޮނުވަންޖެހޭނީ އެ ގޮތަށް ރިކޮމެންޑުކޮށްފައި އިންގޭތޯ.

ރިޔާސަތުން ވާހަކަދެއްކެވުން: 
އާދެ، ސެކްރެޓޭރިއެޓުން އެ ގޮތަށް ރިކްއެސްޓުކޮށްލައްވާނެ ރިޕޯޓުގައި އެ ގޮތަށް. އިސްލާޙު ކުރި ތަންތަން ހުންނާނީ އިޞްލާޙުކޮށްފައި. އެހެންވީމާ، ޖެނެރަލް ކްލޯޒެއް އެހެން އިންތޯ ބަލައިލަންޖެހޭނީ. 

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން: 
އާދެ، އަޅުގަނޑުވެސް ޔަޤީންކޮށްލަން ބޭނުންވީ އަޅުގަނޑުމެން ފާސްކުރި ރިޕޯޓުގައި އެ ގޮތަށްތޯ އޮތީ. 1 ޖެނުއަރީ 2011 ން ފެށިގެންތޯ އޮތީ. އެ ގޮތަށް އޮތިއްޔާ ހަމަ އެ ގޮތަށް ކުރިއަށް ގެންދަންވީ. އެހެންނޫނިއްޔާ، އަޅުގަނޑުމެން ޖެހޭނެ އެ ގޮތަށް ކަނޑައަޅާފައި ނިންމަން، މަޖިލީހުން ފާސްކުރަން. 

ރިޔާސަތުން ވާހަކަދެއްކެވުން: 
ދެން އަޅުގަނޑު ޗެކްކޮށްލާފައި އަނބުރާ އެ މައްސަލަ ގެންނާނަން އިނގޭތޯ. ދެން، އެޖެންޑާ ނަންބަރު 5. މޯލްޑިވްސް ރިޓަޔަރމަންޓް ޕެންޝަން ސްކީމް. ރިޓަޔަރމަންޓް ޕެންޝަން ސްކީމަށް ރައްޔިތުންގެ މަޖިލީހުގެ މެންބަރުންގެ ފަރާތުންނާއި ދައުލަތުން ދައްކަންޖެހޭ، 2010 ވަނަ އަހަރު ޖުލައި މަހުން ފެށިގެން ޑިސެމްބަރު މަހަށް ދައްކަންޖެހޭ އަސާސީ ޕެންޝަންގެ މުސާރައިގެ 14 ޕަސަންޓު ދެއްކެވުމަށް ހަނދުމަފުޅުކޮށް އަރުވައި، މޯލްޑިވްސް ޕެންޝަން އެޑްމިނިސްޓްރޭޝަން އޮތޯރިޓީ އިން ފޮނުވާ ސިޓީއާ މެދު މަޝްވަރާކުރުން. ދެން މީގައި، އަޅުގަނޑުމެން މީގެކުރީގައި ވެސް މަޝްވަރާކޮށްފައި މީގައި ނިންމާފައި އޮތީ، ޕެންޝަނާ ބެހޭ ޤާނޫނަށް އިޞްލާޙެއް ކޮމިޓީގެ ފަރާތުން ހުށަހަޅަން. އެހެންވީމާ، އެޖެންޑާގައި އޮތް 5 އާއި ،6 އާ އެއްކޮށް އަޅުގަނޑުމެންނަށް ނިންމާލެވިދާނެ. ތި ބޭފުޅުންގެ ފައިލްކޮޅުގައި އޮންނާނެ ކޮމިޓީ އަށް މި ތަނުގެ ޤާނޫނީ ބޭފުޅުން، މަޖިލީހުގެ ޤާނޫނީ ބޭފުޅުން ތައްޔާރުކޮށްދެއްވި އިޞްލާޙެއް. އެ އިޞްލާޙުގައި މި ވާ ގޮތަކީ ޕެންޝަނާ ބެހޭ ޤާނޫނުގައި އޮންނާ މާނަކުރުމާ ބެހޭ މާއްދާއަކަށް ގެންނަންޖެހޭ ބަދަލެއް މި އޮންނަނީ. އެއީ ޤާނޫނު ނަންބަރު 2009/8، ދިވެހިރާއްޖޭގެ ޕެންޝަނާ ބެހޭ ޤާނޫނަށް އިޞްލާޙުގެނައުމުގެ ބިލަށް ކޮމިޓީގެ  ފަރާތުން މަޖިލީހަށް ފޮނުވަން. އޭގައި ޑްރާފްޓެއް މިއޮތީ މާނަކުރުން 26 ވަނަ މާއްދާ. ދައުލަތުގެ މުވައްޒަފުން ކަމަށް ބުނެފައި އެ ވަނީ ދައުލަތުގެ ބަޖެޓުން މުސާރަ ދޭ ކޮންމެ މުވައްޒަފަކަށެވެ. އެއީ މިހާރު އޮންނަ ވަރު. އެހެންނަމަވެސް، މިބަހުގެ މާނައިގައި ރައްޔިތުންގެ މަޖިލީހުގެ މެންބަރުންނެއް ނުހިމެނޭނެ އެވެ. އެ ތަންކޮޅު. ދެން މި ޕެންޝަނާ ބެހޭ ޤާނޫނަށް މާނަކުރުން. (ވަގުތުކޮޅަކަށްފަހު) ދެން މި މާނަކުރުމުގެ މާއްދާ ޕެންޝަނާ ބެހޭ ޤާނޫނަށް އައީ އިނގޭތޯ، ފުރަތަމަ ފާސްވީ ވަޒީފާއާ ބެހޭ ޤާނޫނު އިނގޭތޯ. ފުރަތަމަ ފާސްވީ ވަޒީފާއާ ބެހޭ ޤާނޫނު، 2008 ވަނައަހަރު. އޭގެ 89 ވަނަ މާއްދާގެ މާނަކުރުމުގައި މި އޮންނަނީ މުވައްޒަފު ކަމަށް ބުނެފައި މި ވަނީ ވަޒީފާ އަދާކުރުމުގެ އެއްބަސްވުމެއްގެ ދަށުން ޚިދުމަތް ދޭ މީހާ އަށެވެ. އަޅުގަނޑުމެން މި ޖެހެނީ މި ދެ ޤާނޫނުގެ މާނަކުރުން ބަދަލުކުރަން. ފަނޑިޔާރުން އެ ބޭފުޅުން އިޢުތިރާޟެއް ނުކުރައްވާ އެ ބޭފުޅުން ޕެންޝަން ސްކީމުގައި ބައިވެރިވަޑައިގަންނަވާކަށް. އެ ބޭފުޅުން ދައްކަވަމުން ގެންދަވަނީ މިހާރުވެސް  ޕްރިމިއަމް، ސުޕްރީމް ކޯޓުގެ ފަނޑިޔާރުން ވެސް ޕެންޝަން ސްކީމަށް ފައިސާ ދައްކަވަމުން ގެންދަވަނީ. އެހެންވީމާ، އަޅުގަނޑުމެންނަކީ، މަޖިލީހުގެ މެންބަރުންނަކީ އިންތިޚާބުވެގެން އަންނަ ބަޔަކަށް ވާތީ، ފަސް އަހަރުން ފަސް އަހަރުން އިންތިޚާބުވެގެން އަންނަ ބަޔަކަށް ވާތީ، އަޅުގަނޑުމެންނަށް ދައުލަތުން މުސާރަ ދިންކަމުގައި ވިޔަސް އަޅުގަނޑުމެންނަކީ ބައެއްގެ ވަޒީފާއި ތިބި ބައެއް ކަމަށް އަޅުގަނޑުމެން އޮތީ ކުރީ ދުވަހުގެ ޖަލްސާގައި ނިންމާފައި. ވާހަކަ އަކީ އަޅުގަނޑުމެންނަކީ މުވައްޒަފުން ނޫން ކަމަށް. އެހެންވީމާ، މިހާރު ޕެންޝަން އޮތޯރިޓީ އާއި އަޅުގަނޑުމެންނާ ޖެހިގެން މި އުޅޭ ޤާނޫނީ މައްސަލަ ހައްލުކުރުމަށްޓަކައި 2008/2 ވަޒީފާއާ ބެހޭ ޤާނޫނުގެ މާނަކުރުމުގެ މާއްދާ އާއި، ޕެންޝަނާ ބެހޭ ޤާނޫނުގެ 26 ވަނަ މާއްދާ އަޅުގަނޑުމެން މި އޮތީ އިޞްލާޙުކުރަން ޖެހިފައި. ދެން މަސީޙު ތި ވިދާޅުވި އިޝޫ މީގައި ނެތް ސަބަބަކީ ރައީސުލްޖުމްހޫރިއްޔާ އާއި ނައިބުގެ މުސާރަ އާއި އިނާޔަތްތަކާއި ޕެންޝަނާ އެ ހުރިހާ އެއްޗަކީ ޤާނޫނުގައި ހިމެނިފައި އޮތް ކަމެއް. އެކަމާ ބެހޭ ޤާނޫނެއް އެބަ އޮތް. އެހެންވީމާ، މި ދެ ބިލު މަޖިލީހަށް ފޮނުވަން ކޮމިޓީން ނިންމައިފިއްޔާ އަޅުގަނޑުމެންނަށް ހަމަ މިއަދުވެސް މަޖިލީހަށް، ތަޅުމަށް ފޮނުވިދާނެ މި އިޞްލާޙު މި ދެ ޤާނޫނަށް ގެނައުމަށްޓަކައި. ޢަބްދުﷲ ޢަބްދުއްރަޙީމް، ދެން ރިޔާޟް ރަޝީދު.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން: 
އާދެ، މުސާރައިގެ 14 ޕަސަންޓް އަސާސީ ޕެންޝަނުގެ ގޮތުގައި ދައްކަންޖެހޭ ދައްކަންޖެހުމަކީ އަޅުގަނޑު އެއްގޮތަކަށްވެސް އެކަމާ ހިތް ނުރުހޭ ކަމެއް ނޫން. އެހެންވީމާ، ދައްކަންވީ. ދައްކާއިރުގައި އަޅުގަނޑުމެންގެ ހަމަ އެފޯމިއުލަރގެ ތެރޭގައި އަޅުގަނޑުމެން އެންމެން އުޅެން ހިނގާށޭ. މިސާލަކަށް ފަނޑިޔާރުން މިއަދު ތިއްބެވި ބޭފުޅުން ބޭނުންވީމަ ދައްކާފައި ފަނޑިޔާރުންނަށް ތިއެްބެވި ބޭފުޅުން ބޭނުންފުޅު ނުވީމަ ނުދައްކާފައި، އެ އުސޫލަކުން ނޫން ދެއްތޯ މިކަން އޮންނަންޖެހޭނީކީ. އެ ދެއްކޭ ގޮތަށް އެންމެން. މިހާރު އަޅުގަނޑުމެންނަކީ ވެސް ދައުލަތުގެ މުވައްޒަފުން. ދައުލަތުގެ މަޤާމުތަކަށް އިންތިޚާބު ވެގެން މި އަންނަނީ ދައުލަތުގެ މުވައްޒަފުންގެ ގޮތުގައި ވަޒީފާ އަދާކުރުމަށްޓަކައި. އެހެންވީމާ، މުވައްޒަފުން މި ކިޔޭ ގޮތަކީ ކޮބައިތޯ.

ރިޔާސަތުން ވާހަކަދެއްކެވުން: 
ނޫން، މިހާރު ކޮމިޓީގެ ނިންމުމެއް އެބައޮތް ބައިވެރިނުވާން ބޭފުޅުން ނިންމާފައި އޮތީ. 

މާފަނުން ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން: 
އަޅުގަނޑުވެސް ޤަބޫލުކުރެވޭ ތި ކޮމިޓީގެ ނިންމުމެއް އޮތް ކަމަށް. އޭރުގައި މިތާނގައި އިންނެވި އެންމެ ލާރި އޮތް ބޭފުޅާ ބޭނުންނުވީ މި ޕެންޝަނަށް 14 ޕަސަންޓު ދޭން. ޕެންޝަނަށް 14 ޕަސަންޓް ދީފި ކަމަށް ވަންޏާ ދައުލަތުގެ އާމްދަނީ އިތުރުވެގެން އަންނާނެ ތަނާއި އަދި ދައުލަތުގެ އާމްދަނީ އެގޮތަށް ގެންގުޅެވޭނެކަން އެނގޭތީވެ، އެ ބޭފުޅާ ހަމަ ބޭނުންނުވީ، 800 މިލިޔަން ޑޮލަރުން، އެތައް މިލިޔަން ޑޮލަރުން ވިޔަފާރިކުރައްވާފައި ތިއްބެވި ބޭފުޅުން ބޭނުންނުވީ ހަމަ އެކަން ކުރަން. އެހެން ވެގެން އަސްލު އެ މައްސަލަ ދިމާވީ. އެކަމަކު، އަޅުގަނޑުމެން އޭރުވެސް ހަމަ ވަރަށް އޮބްޖެކްޓުކުރިން. ދެން އެހެން ބޭފުޅުންނަކީ މުވައްޒަފުންނަށް ވެފައި، އެ ބީދައިން ވެއްޓެން ބޭނުންނުވާތީވެ އެކަމުގެ ތެރެއަށް ދިޔައީ. އެހެންވީމާ، އަޅުގަނޑުމެން ޤަބޫލުކުރަންވީ ނޫންތޯއޭ، އަޅުގަނޑުމެންނަށް ދައުލަތުން މިދޭ ފައިސާއެއް މިދެނީ ދައުލަތަށް ޚިދުމަތްތަކެއް ކޮށްދޭތީވެ. ޚިދުމަތްތަކެއް ކޮށްދޭ ކަމަށް ވަންޏާ ދައުލަތުގެ މުވައްޒަފުންގެ ގޮތުގައި އަޅުގަނޑުމެން ތިބޭނީ. އެހެންވީމާ، އެ މުވައްޒަފުންގެ ގޮތުގައި އަޅުގަނޑުމެން ތިބިހާ ހިނދަކު އަޅުގަނޑުމެން މި 14 ޕަސަންޓު ޕެންޝަން ސްކީމުގެ ތެރެއަށް ވަންނަންޖެހޭނެ. ޤާނޫނަށް އިޞްލާޙު ގެނެސްގެން ރައްޔިތުންގެ މަޖިލިސް އިސްތިސްނާ ވާ ގޮތަށް ތި ޤާނޫނަށް ގެނެސްފި ކަމަށް ވަންޏާ މާދަމާ އަންނާނެ އަނެއްކާ މީރާ އިން. މާދަމާ އަންނާނެ އެންޓި ކޮރަޕްޝަނުން. މާދަމާ އަންނާނެ އަނެއް ބަޔަކު. އެހެންވީމާ، މިކަން މިއީ އޮންނާނެ ގޮތަކީ ރައީސް. އެހެންވީމާ، އަޅުގަނޑު ދަންނަވާލަން ބޭނުން ވަނީ މޯލްޑިވްސް ޕެންޝަން އެޑްމިނިސްޓްރޭޝަނުން އެދިފައި ވާ ގޮތަށް ރައްޔިތުންގެ މަޖިލީހުގެ މެންބަރުންގެ ޕެންޝަންގެ އަދަދުކަމުގައި ވާ އަދަދު ދައްކަން އަޅުގަނޑު ހުށަހަޅަން. ކުރީގައި ހުށަހެޅިފައިވާ މައްސަލަ ބާޠިލުކޮށް، މިހާރު އަނެއްކާ އެ މައްސަލައިގައި މިސިޓީއަށް ރިޢާޔަތްކުރަމުން ފައިސާ ދައްކަން ރައްޔިތުންގެ މަޖިލީހުން.

ރިޔާސަތުން ވާހަކަދެއްކެވުން: 
އާދެ، ޢަބްދުﷲ ޢަބްދުއްރަޙީމް ވާހަކަދެއްކީ ހުށަހެޅިފައިވާ މައްސަލައަކަށް ނޫން. ރިޔާޟު ރަޝީދު، ދެން ޔާމީން. 

ވިލުފުށީ ދާއިރާގެ މެންބަރު ރިޔާޟް ރަޝީދު ވާހަކަދެއްކެވުން: 
އަޅުގަނޑު ބޭނުން މިހާރު މި ވަގުތު މިހާރު މި ކޮމިޓީ ވެސް ނިމުމަކާ ކައިރިއަށް ދާތީވެ، އަޅުގަނޑު ސަރުކާރު ފަރާތުން ސާފުކޮށްލަން ބޭނުން މަޢުލޫމާތެއް އޮތީމަ، ކޮމިޓީ މެދުވެރިވެގެން އެ މަޢުލޫމާތު އަޅުގަނޑަށް ލިބޭނެ ގޮތުގެ އިންތިޒާމު ހަމަޖައްސަ ދިނިއްޔާ ވަރަށް ރަނގަޅު. އެއީ، އެހެންވީމާ، އެފުރުޞަތު ތެރޭގައި އަޅުގަނޑު ވާހަކަދައްކާނީ. އިލްޔާސް ނިމުނީމަ. 

ހުޅުމީދޫ ދާއިރާގެ މެންބަރު ޢިލްޔާސް ލަބީބް ވާހަކަދެއްކެވުން: 
ޝުކުރިއްޔާ. އަޅުގަނޑު ހިތަށްއަރަނީ އަޅުގަނޑުމެން އިޞްލާޙެއް، މި ޤާނޫނަށް އިޞްލާޙެއް ލާން ނިންމެވީ ކީއްވެތޯއޭ. ޤާނޫނަށް އަދި ރައްޔިތުންގެ މަޖިލީހުން މީތި ފާސްނުވެއްޖިއްޔާ، މި އިޞްލާޙު ފާސް ނުވެއްޖިއްޔާ ދެން ވާނީ ކިހިނެއްތޯއޭ. ދެން، އޮވޭތޯ އަޅުގަނޑުމެންނަށް މިޤާނޫނު މާނަކުރަން ނޫނީ މިކަން ކްލެރިފައިކުރަން މި ކޮމިޓީން ކޯޓަށް ދެވޭނެ ގޮތެއް އޮވޭތޯއޭ. ކޯޓަށް ދާންޖެހެންޏާ މަޖިލީހުން ފާސްކޮށްގެންތޯއޭ ދާންޖެހޭނީ. އެހެންވީމާ، އެކަން އަޅުގަނޑު ސާފުކޮށްލަން ބޭނުންވަނީ. ދެން އަޅުގަނޑު ހިތަށް އަރަނީ އަޅުގަނޑުމެން އެ ގޮތަށް ނިންމާފައި އޮތިއްޔާ ކޮންމެހެން އަޅުގަނޑުމެން މި ޤާނޫނަށް ބަދަލުގެންނަންޖެހޭތޯއޭ. ދެން ޕެންޝަން އޮތޯރިޓީން އެ ގޮތަށް ޤަބޫލުނުކުރައްވަންޏާ ދެން އެ ބޭފުޅުން ކޯޓަށް ވަޑައިގަންނަވަން ވީ ނޫންތޯއޭ. އޭރުން ކޯޓުން ގޮތެއް ނިންމަވައިދެއްވާނެ ނޫންތޯއޭ. އަޅުގަނޑުމެން މިއޮތީ އަޅުގަނޑުމެން ކޮމިޓީން ނިންމާފައޭ މަޖިލިސްއިން ދެކޭގޮތް. އެހެންވީމާ، އެ ގޮތަށް އަޅުގަނޑުމެން ނިންމާފައި އޮއްވާ އެ ބޭފުޅުން އެ ގޮތް ޤަބޫލުނުކުރައްވަންޏާ އެ ބޭފުޅުން ކޯޓުން މިއަށް ގޮތެއް ނިންމަވަން ދާންވީ ނޫންތޯއޭ. ދެން އަޅުގަނޑުމެން މި ޤާނޫނަށް ބަދަލު ގެންނަން ހުށަހަޅައިގެން އެކަން ކުރަން ވަރަށް ގިނަ ދުވަސްތަކެއް ނަގާފާނެ. އަދި އެކަން ފާސްވާނެކަމުގެ ޔަޤީންކަމެއް ވެސް، އުއްމީދެއް ވެސް އަޅުގަނޑުމެންނަކަށް ނެތް. އެހެންވީމާ، އެހެން އަޅުގަނޑަށް ފެންނަނީ. 

ރިޔާސަތުން ވާހަކަދެއްކެވުން: 
އާދެ، އެދުވަހު އެކަން ނިންމިއިރުގައި ކޮމިޓީން ނިންމާފައި އޮތީ ސެކްރިޓޭރިއެޓާ ހަވާލުކުރަން. މި 2 ބިލު ޑްރާފްޓުކުރަން އިނގޭތޯ. ކޮށްފައި ފްލޯރ އަށް ފޮނުވަން. ދެން އެ ބޭފުޅުންގެ ޤާނޫނީ ލަފަޔާ އެއްކޮށް ފޮނުއްވާފައި އެބައޮތް. މިހާރު ޤާނޫނުގައި މި އޮންނަނީ ދައުލަތުގެ ބަޖެޓުން މުސާރަ ދޭ ކޮންމެ މީހަކު މި ޕެންޝަން ސްކީމުގައި ބައިވެރިވާންޖެހޭނޭ. އެހެންވީމާ، ޤާނޫނަށް އިޞްލާޙު ނުގެނެސް އެކަން ވާކަށް ނެތް. އެހެންވީމާ، ކޮމިޓީން އެ ދުވަހު ސްކެރެޓޭރިއޭޓާ ހަވާލުކުރެއްވީމަ ސެކްރެޓޭރިއެޓުން މީތި މިއޮތީ ހަދައިގެން ގެނެސްފައި. ޔާމީން.

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން: 
މީގައި އަޅުގަނޑުގެ މައްސަލައެއް ނެތް އިޞްލާޙު ގެންނަވާކަށް އިނގޭތޯ. މި ލަފްޒުތަކަށް އިޞްލާޙު ގެންނަވާކަށް މުވައްޒަފުގެ ލަފްޒަކަށް އިޞްލާޙު ގެންނަވާކަށް ޖާގައެއް ނެތް. އެކަމަކު، އަޅުގަނޑުގެ މައްސަލަ އަކީ ދެ މައްސަލައެއް އެބައުޅޭ. އެއް މައްސަލަ އަކީ  އިލިޔާސް އެ ކުރައްވާ ސުވާލު. އެއީ، އަޅުގަނޑުމެން މިއޮތީ އިންޑިޕެންޑެންޓް ލީގަލް އޮޕީނިއަން ހޯދާފައިތޯއޭ. މީގައި ނުކުންނަ މައްސަލަ އަކީ ދައުލަތުގެ ބަޖެޓުން އަޅުގަނޑުމެންނަށް ފައިސާ ލިބޭ ވާހަކަ. އެއެއް ކޮންޓެސްޓެއް ނުކުރަން. އެކަމަކު،  ދައުލަތުން ފައިސާ ލިބޭ މުވައްޒަފުންނޭ މީގައި މި އޮންނަނީ. ދެން އަޅުގަނޑު ގެ ސުވާލަކީ ރައްޔިތުންގެ މަޖިލީހުގެ މެންބަރުންނަކީ ކޮންޓްރެކްޓެއްގެ ދަށުން ތިބޭ ބައެއް ނޫނޭ. މުއައްޒަފުންނަށް ނުވާ ކަމަށް ވަންޏާ މީގެ ދަށުން ޕެންޝަން ސްކީމުގައި ބައިވެރިކުރާކަށް ލާޒިމެއް ނުވެއޭ. ދެން، މިތަނުގައި އަޅުގަނޑުމެންނަށް އެޓޭޗްކުރައްވާފައި މިއޮތީ ޕެންޝަން އޮތޯރިޓީން ފޮނުއްވާފައި އޮތް ސިޓީއެއް. އެ ވިދާޅުވަކީ މުޅި ޤާނޫނު ކިޔާލީމަ ދޭހަވޭ. އެ ބޭފުޅުން ކަނޑައެޅިގެން ލީގަލް އޮޕީނިއަން މިއަށް ދެއްވާފައެއް ނެތް. މި ނުދައްކާ ކަމަށް ވަންޏާ ޖޫރިމަނާކުރާނަމޭ. އެހެންވީމާ، އަޅުގަނޑުގެ ވެސް ހަމަ ފުރަތަމަ މައްސަލައަކަށް އޮތީ އަޅުގަނޑުމެންނަށް މުވައްޒަފުން ކަމަށް ޑިފައިންގ ކުރީ ކޮން ޤާނޫނީ ދާއިރާއަކުންތޯއޭ. މުވައްޒަފުންނަށް ނުވާ ކަމަށް ވަންޏާ އަޅުގަނޑުމެން މި ޕެންޝަން ސްކީމުގައި ބައިވެރިވާކަށް ލާޒިމެއް ނޫނޭ. ދެން، ބައިވެރިވާން ބޭނުންވާ ބަޔަކު ބައިވެރިވުމަށް އަޅުގަނޑުމެން ބިލެއް ފާސްކުރާކަށް އަޅުގަނޑެއް ނެތިން ދެކޮޅުހަދާކަށް. އެއީ އެއް ކަންތައް. ދެން ދެވަނަ ކަމަކީ ރައްޔިތުންގެ މަޖިލީހުގެ މެންބަރުންނަކީ ފަސްއަހަރަށް ދައުރަށް ހޮވޭ ބައެއް. ސިވިލް ސަރވިސްގެ މުވައްޒަފުންނަކީ ވަކި ދައުރެއް ނޫނީ ވަކި މުއްދަތެއް އޮންނަ ބައެއް ނޫން. ދެން މި ޤާނޫނުގެ ދަށުން ޕެންޝަނަށް އަޅުގަނޑުމެންނަށް އެލިޖަބަލްވާއިރު އަޅުގަނޑުމެން އެބަ ބަލައިލަން އެބަޖެހޭ މި ރިޓަޔަރމަންޓް ބެނެފިޓް ލިބެނީ ކިތައް އަހަރު ފަހުންތޯ. އަޅުގަނޑު ހަނދާންވާ ގޮތުން ވިއްޔާ މިހާރު ފާސްކޮށްފައި އޮންނަ ރިޓަޔަރމަންޓް ބެނެފިޓް އެ ލިބޭނީ 20 އަހަރު ފަހުން ލިބެން ފަށާނީ. އެކްރޫޑުވަމުން ވަމުން 20 އަހަރަށް. އެކަމަކު، ރައްޔިތުންގެ މަޖިލީހުގެ މެންބަރުން ވަޒީފާ އަދާކުރާ ބަޔަކަށް ނުވޭ. 5 އަހަރުގެ ދައުރު ނިމުނީމަ ދެން އެ މީހުން ތިބެންވީހޭ އިތުރު 15 އަހަރު ވަންދެން އެކްރޫޑުކޮށްފައި ޕެންޝަން ބެނެފިޓް ނުނަގާ. ދެެން މުޅި ޤާނޫނަށް ބަލާފައި މީގައި ރިޓަޔަރމަންޓް ބެނެފިޓް ލިބެނީ ކޮންދުވަހުންކަން ބަލަން އެބަޖެހޭ ކަންނޭނގޭ އަޅުގަނޑުމެން މީގައި މި ކަންތައް ހިމަނަންޏާ. އެކަމަކު، ގެންނަވާފައި އޮތް އަސްލު މައްސަލަ އަކީ "މުވައްޒަފުން" މި ޑެފިނީޝަނަށް މިބައި ގެނެސްފައި އޮތް ކަމަށް ވަންޏާ އަޅުގަނޑުގެ މައްސަލައެއް ނެތް. އެކަމަކު، އެ ޑެފިނީޝަނަށް އިތުރުކޮށްގެން އަޅުގަނޑުމެން ޕެންޝަން ސްކީމަށް މިގޮތަށް އެލިޖެބަލްކޮށް ގެން މިގޮތަށް ހަދައިފި ކަމަށް ވެއްޖެއްޔާ މި ދެ ސުވާލު އެބަ ނިކުމޭ. އަޅުގަނޑުމެން ރިޓަޔަރމަންޓް ބެނެފިޓްސް އެކްރޫޑުވެފައި އެވެއިލްކުރެވެން ފަށާނީ ދައުލަތުގެ އެހެން މުވައްޒަފުންނަށް އޮންނަ ގޮތަށް 20 އަހަރުގެ ޕީރިއަޑަކަށް ފަހުހޭ، ނޫނީ ކޮން ޕީރިއަޑަކަށް ފަހު ހެއްޔޭ. އެހެންވީމާ، އެސުވާލުގެ ޖަވާބު އަޅުގަނޑުމެންނަށް އެބަ ލިބެންޖެހޭ ކަންނޭނގެ އަޅުގަނޑުމެން މި ޕެންޝަނަށް ބެނެފިޓެއް އެވެއިލް ކުރާއިރު. 

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން: 
އާދެ، ޝުކުރިއްޔާ. މުޤައްރިރުވެސް ވިދާޅުވެއްޖެ، އަޅުގަނޑުމެންނަކީ 5 އަހަރަށް އިންތިޚާބުވެފައި ތިބޭ ބަޔެކޭ. އަޅުގަނޑުމެން މި ޕެންޝަން ސްކީމުގައި ބައިވެރިވަންޏާ ދެން ކިހިނެއްތޯ. ދެން އަޅުގަނޑު ހިތަށްއަރަނީ މިހާރު އޭޕްރީލް މަހުން ފެށިގެން އަޅުގަނޑަށް މަޢުލޫމާތު ލިބިފައި ވާ ގޮތުން ވަޒީފާއާ ބެހޭ ޤާނޫނުގެ ދަށުން އަމިއްލަ ޕްރައިވެޓް ކުންފުނިތަކުގެ ބޭފުޅުން ވެސް ޖެހޭ މި ޕެންޝަން ސްކީމުގައި ބައިވެރިވާން މި ޤައުމުގައި އުޅޭ. އެހެންވަންޏާ ވަޒީފާއާ ބެހޭ ޤާނޫނުގެ ދަށުން ވެސް ކޮންޓްރެކްޓު ހަދަނީ ވަކި އަހަރުތަކަށް، އެބަ ކޮންޓްރެކްޓު ހަދާ ތިން އަހަރަށް، ހަތަރު އަހަރަށް، ފަސް އަހަރަށް، އެއް އަހަރަށް ވެސް. އަނެއްކާ އެ ބޭފުޅުންނަށް އަރގިއުމަންޓު މިދެނީ ހަތަރު ފަސްއަހަރަށޭ ކިޔާފައި ތިބޭތީވެ އަޅުގަނޑުމެން މި ބައިވެރިނުވަނީ. އެހެންވީމާ، ތިމަންނަމެން ވެސް މި ކޮންޓްރެކްޓް ހަދަނީ ދެ އަހަރަށޭ، ފަސް އަހަރަށޭ ނޫނީ ތިން އަހަރަށޭ. ތިމަންނަ ޔަޤީންކަމެއް ނޯންނާނެ އަނެއްކާ މި ކޮންޓްރެކްޓު އާ ކުރެވޭނެ. އެހެންވީމާ، އެއަށްވެސް އަޅުގަނޑުމެން މިކަމަށް ސޮލިއުޝަނެއް ގެންނައިރު އެއާއެކު ވެސް އިތުރު މައްސަލައެއް ދިމާނުވާ ގޮތަށް އަޅުގަނޑުމެން މި ކަންތައް ހައްލުކުރަންޖެހޭ އަޅުގަނޑަށް. އެހެންނޫނީ އަޅުގަނޑުމެންނަށް ފަހުން ޕްރައިވެޓް ސެކްޓަރ އިން އަޅުގަނޑުމެންނަށް މި އިޝޫ ނިކުމެގެން އަންނާނެ ކަމަށް އަޅުގަނޑަށް ފާހަގަކުރެވޭ. އެހެންވީމާ، އެ ވާހަކަ އަޅުގަނޑު ފާހަގަކޮށްލީ. 

ރިޔާސަތުން ވާހަކަދެއްކެވުން: 
ބަހުސްކުރަން ފެންނާތީ،  ދެން އަނެއްކާ ނިންމުމެއް ނިންމޭ ގޮތަކަށް އަދި ހުށަހެޅި ތާއީދުލިބިފައެއް ނެތް. އެހެންވީމާ، އަޅުގަނޑަށް ފެންނަނީ މާދަމާ އަށް މި އިޝޫ ލަސްކުރަން. މާދަމާ އަށް ލަސްކޮށްފައި މިހާރު އަޅުގަނޑު ފުރުޞަތު މި އަރުވަނީ އެހެނިހެން މައްސަލައެއް ވާނަމަ އެ މައްސަލައާ މެދު މަޝްވަރާކުރުމަށް. އާދެ، (ވަގުތުކޮޅަކަށްފަހު) އާދެ. އާދެ. އޮންދަ ރެކޯޑް. އޮންދަ ރެކޯޑް. އޭ އޮންދަ ރެކޯޑް. 

(ވަގުތުކޮޅަކަށްފަހު)
ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑު މި ކޮމިޓީގެ ސަމާލުކަމަށް ގެނެއްސަ މި ކޮމިޓީއަށް މެދުވެރިވެގެން އެމް.ޕީ.އެލްގެ ބޭފުޅުން މިތަނަށް ހާޒިރުކޮށްގެން ނަމަވެސް އެ މީހުންނާ ސުވާލެއް ކުރަން ބޭނުން ވާތީވެ، މި އުޅެނީ. އެއީ ވިލުފުށީގައި ޓްރާންސިޓް ބަނދަރެއް ހަދާ ގޮތަށް އޭގެ ޕްލޭނެއް އޮތް ވާހަކަ އާއި އެކަމާ ބެހޭ މަޢުލޫމާތަކެއް އެ ބޭފުޅުން އޮތީ ވިލުފުށީގެ ރައްޔިތުންނަށް ވެސް ދީފަ. އެހެންވީމާ، އެކަން ގޮއްސަ އޮތް ހިސާބެއް ބަލައިލާ އެ ބޭފުޅުން މި ކޮމިޓީއަށް ހާޒިރުކޮށްގެން އެކަން ގޮއްސަ އޮތް ގޮތެއް ބަލައިލަން ބޭނުންވާތީވެ. އެ މީހުން މިކޮޅަށް ހާޒިރުކުރެވޭނެ ގޮތެއް ހަމަޖައްސައިދިނުމަށް އަޅުގަނޑު ދަންނަވާލަން ބޭނުންވީ. ދެން ލިޔުމަކުން އެ މަޢުލޫމާތު ގެނައުމުގެ ބަދަލުގައި ނޫނިއްޔާ އަޅުގަނޑަށް ހީވަނީ މާ ފަސޭހަވާނެހެން އެ ބޭފުޅުން ހާޒިރުކޮށްގެން ނޫނީ އެ ތާނގެ ޗެއަރމަން ނޫނީ އެމް.ޑީއާ ސުވާލުކޮށްލައިގެން އެ މަޢުލޫމާތު ހޯދުން. ނޫނީ އެކަމަކީ ދަތިކަމަށް ވެއްޖެއްޔާ ހަމަ އެހެންޏާ ވެސް މަޢުލޫމާތު މިތަނަށް ގެންނަ އުސޫލުން ގެނެސްދިނަސް އަޅުގަނޑުގެ މައްސަލައެއް ނެތް. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑަށް މަޢުލޫމާތު ލިބިފައިވާ ގޮތުގައި އެ ވިދާޅުވާ މަސައްކަތް ވިލަރެސްކުރައްވަނީ ހޯމް މިނިސްޓަރ ޢަފީފް. އެހެންވީމާ، ޢަފީފަށް ދަންނަވާލައިގެން މަޢުލޫމާތު ހޯދުން.

ރިޔާސަތުން ވާހަކަދެއްކެވުން:
އާދެ، މިހާ ހިސާބުން މިއަދުގެ ޖަލްސާ ނިމުނީ އިނގޭތޯ. އާދެ، އަޅުގަނޑު ގޮތެއް ނިންމާނަން އެކަމުގައި ވެސް އާދެ، އިނގޭތޯ. 
________________


































































PAGE  

